
YB PUAN RASHIDAH BINTI ISMAIL (PASIR RAJA)  
SOALAN 7  (A36)  
 
Apakah pendekatan kerajaan negeri dalam usaha untuk mentransformasikan sektor 
pertanian masa kini?   
 
JAWAPAN YB DATO’ ZAHARI BIN SARIP 
 

Kerajaan Negeri Johor sentiasa memberi galakan kepada kumpulan sasaran untuk 
mengusahakan aktiviti pertanian secara moden dengan aplikasi teknologi dan inovasi. 
Dasar Agro Makanan negeri Johor (DANJ), Dasar Agro Makanan Negara 2.0 (2021-
2030) serta Rancangan Malaysia Ke-12 (2021-2025) turut memberikan tumpuan 
kepada transformasi sektor ini melalui Revolusi Perindustrian 4.0 (IR4.0) dengan 
sasaran untuk memberi suntikan lebih moden. 
 
Usaha pemodenan bidang pertanian dan agromakanan sedang giat dijalankan bagi 
mencapai penglibatan golongan belia dalam sektor agromakanan sebagaimana 
disebut dalam perkara 4 Hala Tuju dan Fokus Utama Kementerian Pertanian dan 
Keterjaminan Makanan (KPKM). Salah satu strategi mentransformasikan sektor 
pertanian masa kini negeri Johor adalah melalui Program Pemodenan dan 
Pertanian Lestari bagi tahun 2023 yang terbahagi kepada 2 projek iaitu: 
 

I. Projek Teknologi & Mekanisasi Pertanian (Peruntukan RM900,000.00) 
II. Projek Kolaborasi Syarikat Peneraju Bersama Pengusaha Tanaman & 

Industri Asas Tani (Peruntukan RM600,000.00) 
 
Program ini melibatkan kolaborasi bersama pemain industri melibatkan bidang 
Internet of Things (IoT), Kecerdasan Buatan Artificial Intelligent (AI), drone, teknologi 
data, tenaga solar, robotik dan mekanisasi. 
 
Dalam sektor penternakan, beberapa pendekatan diambil selari perkembangan 
teknologi  penternakan yang dinamik bagi menjamin keselamatan makanan negara 
serta bagi menghadapi cabarannya yang semakin terkesan. Bagi komoditi ternakan 
ayam, pengusaha digalakkan mengamalkan teknologi moden iaitu sistem reban 
tertutup yang menyediakan persekitaran selesa bagi menjamin kelestarian alam 
sekitar. Sistem reban tertutup ini lebih produktif berbanding sistem reban terbuka yang 
diamalkan. 
 
Pengusaha yang terlibat dengan komoditi lembu pedaging disarankan mengguna 
baka-baka berkualiti dengan kaedah teknologi pembiakan secara Permanian Beradas  
bagi memperoleh baka yang bermutu dan tahap tumbesaran yang tinggi bagi 

meningkatkan produktiviti ladang. Pada tahun ini, RM 500,000.00 telah diperuntukkan 
oleh kerajaan negeri pada tahun 2023. 
 
Penglibatan peladang dan swasta sebagai pemain industri perlu digalakan bagi 
memastikan transformasi sektor penternakan ini digerakkan ke arah yang cepat dan 
berkesan. Kerajaan menggalakkan transformasi perladangan komuniti tanaman 
kelapa sawit dan getah kepada sistem integrasi bersama ternakan bagi membantu 
menyumbang kepada pengeluaran daging di negeri Johor. 
 
Bagi industri perikanan akuakultur, Belanjawan Pembangunan Negeri Johor 2023 
telah memperuntukkan RM 200,000.00 kepada Jabatan Perikanan Negeri Johor untuk 
projek Pembangunan Produktiviti Estet Kerang-Kerangan Negeri Johor yang memberi 
manfaat kepada 1 komuniti nelayan bagi meningkatkan pengeluaran dan dalam masa 
yang meningkatkan kualiti kerja pemain-pemain industri projek ini, daripada sistem 
ternakan dan tuaian tradisional kepada sistem ternakan dan tuaian berteknologi. 
RM150,000 juga telah diperuntukan kepada Jabatan Perikanan Negeri Johor 
menerusi Projek Pembangunan Ternakan Ikan Air Tawar bagi menyokong dan menaik 
taraf sistem ternakan 6 penternak dan seterusnya meningkatkan pengeluaran dan 
kualiti hasil ternakan akuakultur.  
 
Selain itu, sebanyak RM 2 Juta akan diperuntukkan kepada 7 pengusaha dan 2 
komuniti perikanan sebagai langkah untuk menjamin ke mampan sumber perikanan 
dalam negeri Johor dan meningkatkan kualiti hasil khususnya industri akuakultur 
dengan menaik taraf sistem sedia ada kepada sistem ternakan berteknologi tinggi. 
 
Jabatan Perikanan juga telah memulakan program Dasar Jaminan Makanan dengan 
menaik taraf vesel-vesel di negeri Johor. Program ini merupakan salah satu “Exit 
Policy” bagi membantu pengusaha industri perikanan yang kecil untuk menerokai 
industri laut dalam. Bagi negeri Johor sebanyak 19 pemohon di bawah Program 
Mekanisasi dan 8 pemohon di bawah Program Pemodenan Vesel. Kedua – dua 
program ni melibatkan peruntukkan sebanyak RM 26,482,240.00. Melalui program ini 
juga, ia akan membantu kepada jumlah pendaratan ikan ke Negeri Johor berikutan 
sumber yang semakin kurang di kawasan penangkapan ikan terutama bagi nelayan 
pantai. Selain daripada meningkatkan taraf hidup komuniti nelayan, ini juga akan 
menjadi satu mekanisme untuk keterjaminan makan negara seterusnya menjadi 
penyumbang utama kepada sektor industri makanan. 
 
Kerajaan Negeri juga komited dalam mentransformasi sektor pertanian di Negeri 
Johor agar terus berdaya saing di peringkat antarabangsa. Justeru itu, Perbadanan 
Bioteknologi dan Biodiversiti Negeri Johor (J-Biotech) melalui anak syarikatnya, Bio 
Desaru Sdn. Bhd. telah membangunkan projek–projek pertanian bersepadu berimpak 

tinggi menerusi pengaplikasian teknologi moden dan lestari di dalam Lembah 
Makanan Bio Desaru. Pendekatan ini bukan sahaja berupaya untuk memaksimakan 
hasil pengeluaran ladang tetapi juga mampu menjimatkan penggunaan sumber 
(tenaga kerja, elektrik, tanah dan air), mengurangkan pelepasan karbon, memelihara 
biodiversiti dan seterusnya menyumbang kepada jaminan makanan yang mampan 
bagi Negeri Johor. 
 
Antara teknologi yang diaplikasikan adalah:  
 

• Pengaplikasian 5 elemen biosekuriti di dalam model pembangunan Lembah 
Makanan Bio Desaru iaitu; Pintu Kawalan Keselamatan BioSekuriti, Zon 
Penampan Bio-Sekuriti, Audit Ladang Bio-Sekuriti, Zon Kuarantin Bio-Sekuriti 
serta Perkhidmatan Bio-Sekuriti. Pengaplikasian elemen biosekuriti ini 
berupaya memastikan kawasan Bio Desaru adalah selamat, bebas daripada 
serangan perosak dan penyakit, serta pencemaran kepada alam sekitar. Setiap 
komponen biosekuriti dilaksanakan dengan ketat untuk menjamin kualiti, 
kuantiti dan keselamatan makanan, kesihatan ternakan serta tanaman, 
seterusnya memberi nilai tinggi kepada hasil perladangan. 

 

• Modul tangki kultur udang dengan pelapik High-Density Polyehylene 
(HDPE) di dalam Projek Penternakan Udang Putih seluas 33 ekar yang 
berupaya meningkatkan kepadatan kultur udang, kualiti udang dan bilangan 
tuaian udang setahun. 

 

• Teknologi “closed and evaporative cooling system” di dalam Projek 
Ternakan Ayam Penelur seluas 101 ekar yang berupaya mengawal dan 
mencegah kemasukan pembawa penyakit di samping mengekalkan suhu yang 
ideal dalam setiap unit perumahan ayam di dalam ladang. Syarikat pengusaha 
projek ini juga telah membangunkan sebuah loji pemprosesan tinja ayam 
kepada gas bio bagi penjanaan tenaga elektrik di dalam ladang tersebut. Ini 
sekaligus telah menjimatkan penggunaan tenaga elektrik bagi ladang mereka. 

 

• Penternakan Tenusu Regeneratif di dalam projek Pusat Penghasilan Baka 
Lembu Tenusu seluas 300 ekar yang berkonsepkan penggunaan sisa tinja dan 
cecair daripada lembu sebagai bahan kompos bagi menghasilkan mikroba 
bermanfaat yang kemudiaannya digunakan sebagai baja organik bagi tanaman 
makanan lembu serta cecair pembersihan kandang lembu. Penggunaan 
semula sisa yang dijana dari ladang membolehkan syarikat pengusaha ini 
memaksimakan sumber nutrisi yang terhasil di dalam kitaran pengeluaran 
ladang. Ini sekaligus dapat menghasilkan baka lembu serta susu yang lebih 
berkualiti kepada pelanggan. 

Seterusnya, terdapat juga pengaplikasian teknologi tinggi dan lestari di dalam 
pembangunan projek – projek baru yang dijangka akan bermula pada tahun ini seperti: 
 

• Sistem penjanaan kuasa secara hibrid, “self-contained battery generator” 
serta “anaerobic digestion” RADIX Life Spaces Advance Bio-Digester 
Modular bagi memproses sisa pertanian dan penternakan kepada gas sintetik 
“syngas” bagi menjana tenaga elektrik serta produk baja organik di dalam 
Projek Pembangunan Integrated Sustainable Food Production Zone (Bio 
Desaru ISFPZ) seluas 100 ekar. Pembangunan projek ini juga akan melibatkan 
pemasangan modul panel “photovoltaic” daripada jenis “monocrystalline 
silicon” di atas bumbung bangunan, zon penampan bio sekuriti dan kawasan-
kawasan terbuka di sekitar ladang bagi menjana tenaga solar dan menukarnya 
kepada tenaga elektrik. Tenaga elektrik yang dihasilkan dijangka akan dapat 
dimanfaatkan bagi keseluruhan Lembah Makanan Bio Desaru serta kawasan 
sekitarnya. Di samping itu, projek ini juga akan melibatkan pengaplikasian 
teknologi “climate generated vertifcal farming” dan kaedah aquafonik di 
dalam fasiliti rumah hijau bagi penanaman sayur – sayuran dan penternakan 
ikan yang akan dilaksanakan. 

 

• Teknologi “Recirculated Aquaculture System” (RAS) yang merupakan 
pendekatan perindustrian termaju bagi teknologi penternakan ikan di darat 
yang membolehkan penuaian harian ikan dibuat secara mudah tanpa 
mengganggu ikan yang masih belum sedia dituai dalam projek Projek 
Penternakan Ikan seluas 25 ekar. 

 
J-Biotech menjangkakan jumlah penarikan pelaburan baru berimpak tinggi dan 
berteknologi moden ke dalam Lembah Makanan Bio Desaru bagi menyokong Agenda 
Jaminan Bekalan Makanan Negeri Johor bermula pada tahun ini adalah bernilai 
RM1.23 bilion. 
 
Lembaga Pertubuhan Peladang (LPP) Negeri Johor juga menerusi Program 
Mentransformasikan Sektor Pertanian telah meluluskan 12 projek bagi memperkasa 
penggunaan Internet of Thing (IOT) melibatkan jumlah peruntukan sebanyak RM489 
ribu untuk 12 Pertubuhan Peladng Kawasan (PPK). Ianya bertujuan bagi memperkasa 
usahawan peladang ke arah pengoptimuman penggunaan teknologi dalam aktiviti 
pertanian.  Natijah daripada projek-projek yang telah disenaraikan jelas menunjukkan 
usaha-usaha kerajaan negeri dalam mentrasformasikan sektor pertanian bagi 
meningkatkan kualiti dan hasil pengeluaran produk makanan dan pada masa yang 
sama meningkatkan kualiti kerja daripada tradisional kepada yang lebih berteknologi 
dan efektif. 

LAMPIRAN 
Jadual 1: Program Pemodenan dan Pertanian Lestari (Jabatan Pertanian) 
 

NAMA PROGRAM / PROJEK 

PERMOHONAN 
PERUNTUKAN 
Tahun 2023 
(RM) 

SASARAN KPI UTAMA 

Bil. 
Peserta 

Keluasan 
(ha) 

1. Projek Teknologi & Mekanisasi Pertanian 

 
Pertanian Moden 

A. Skop  
i. Bantuan berdasarkan kelayakan 

kepada pengusaha projek sedia 
ada bagi tujuan perluasan projek. 

ii.  Bantuan yang ditawarkan adalah 
pakej sistem fertigasi dan apa juga 
sistem tanaman yang di istilah 
secara teknikal sebagai fertigasi. 

iii. Bantuan juga diberikan bagi 
perolehan keperluan bahan input/ 
kelengkapan/ peralatan bagi projek 
yang dikategorikan sebagai 
pertanian moden seperti Vertical 
Farming dan Indoor Plant Factoryc 

iv. Perolehan jentera, mesin-mesin, 
bangunan berteknologi serta 
kelengkapan bagi penggunaan 
teknologi terkini seperti naiktaraf 
sistem pengairan sedia ada 
kepada sistem pengairan pintar 
(smart irrigation) lengkap dengan 
teknologi IoT (Internet 
Kebendaan), pengunaan teknologi 
solar bagi penghasil sumber kuasa, 
serta penggunaan dron pertanian 
dalam aktiviti pertanian dan 
perladangan pintar dalam 
meningkatkan produktiviti. 

v. Naiktaraf Bangunan / Bengkel / 
Makmal serta kelengkapan 

900,000.00 20 50 

NAMA PROGRAM / PROJEK 

PERMOHONAN 
PERUNTUKAN 
Tahun 2023 
(RM) 

SASARAN KPI UTAMA 

Bil. 
Peserta 

Keluasan 
(ha) 

peralatan bagi penggunaan 
teknologi terkini seperti pengairan 
pintar (smart irrigation) lengkap 
dengan teknologi IoT (Internet of 
Things), pengunaan solar dalam 
pengeluaran hasil tanaman dan 
bidang usaha IAT di sepanjang 
rantaian. 

 
B. Kadar Insentif 
i. Skala Kecil 

RM10,000/peserta bagi projek   sediaada 
minimum 1,000 polibeg bagi kelayakan 
bantuan tambahan kelengkapan input bagi 
1,000 polibag 

ii. Skala Besar 
RM25,000/ peserta bagi projek sedia ada 
minimum 3,000 polibeg bagi kelayakan 
bantuan tambahan kelengkapan input bagi 
3,000 polibag 
Mekanisasi Pertanian 

A. Skop 
i. Perolehan pelbagai jenis jentera kecil 

dan peralatan yang sesuai bagi tujuan 
pengeluaran hasil tanaman di 
sepanjang rantaian seperti mesin 
rumput, power tiller, mini traktor, set 
fertigasi,dan sebagainya 

ii. Perolehan pelbagai jenis mesin dan 
peralatan kecil bagi tujuan 
pengeluaran hasil di bawah bidang 
usaha Industri Asas Tani seperti mesin 
penguli tepung, mesin pembuat doh, 
mesin pembungkusan dan 
sebagainya. 

NAMA PROGRAM / PROJEK 

PERMOHONAN 
PERUNTUKAN 
Tahun 2023 
(RM) 

SASARAN KPI UTAMA 

Bil. 
Peserta 

Keluasan 
(ha) 

B. Kadar Insentif 
 

Pengusaha Industri Kecil Sederhana: 
Perolehan secara one off 
Kadar Maksimum RM 30,000 / peserta  
Pengusaha Komersil / Syarikat: 
Perolehan Secara Matching Grant 50 : 50 
(Kerajaan : Pengusaha/Syarikat) 
Kadar Maksimum RM 200,000 / peserta 
  

 

NAMA PROGRAM / PROJEK 

PERMOHONAN 
PERUNTUKAN 
Tahun 2023 
(RM) 

SASARAN KPI UTAMA 

BIL. Peserta 
Keluasan 
(ha) 

2. Projek Kolaborasi Syarikat Peneraju Bersama Pengusaha Tanaman & Industri 
Asas Tani  

A. SKOP 
 
Syarikat Peneraju: 

i. Pembinaan / Naiktaraf Pusat 
Pengumpulan Hasil Ladang, 
Penggredan, Pembungkusan & 
Perlabelan (untuk tanaman) dan 
Bengkel Industri Asas Tani (Produk 
Hiliran) 

ii. Mesin / Peralatan untuk Proses 
Penggredan, Pembungkusan dan 
Pelabelan 

iii. Promosi Produk 
Syarat atau skop untuk syarikat peneraju 
ialah syarikat mesti berperanan sebagai 
syarikat pemborong atau pengeksport 
 
Kadar Maksimum : RM 100,000 / Syarikat  
 
 

600,000.00 20 50 

Pengusaha/Pengeluar: 
i. Pembinaan dan penambahbaikan 

Infrastruktur ladang seperti Stor, Pusat 
Pengumpulan & Kemudahan Lepas 
Tuai, peralatan pembungkusan dan 
Pelabelan termasuk Sistem Pengairan 
dan Saliran (untuk tanaman) dan 
Pembinaan / Naiktaraf Bengkel 
Industri Hiliran Asas Tani (Produk 
Hiliran) 

ii. Perolehan Jentera, Mekanisasi 
Pertanian (Tanaman) / IAT dan 
Peralatan Ladang (Tanaman) / IAT 

iii. Perolehan bahan-bahan input 
pertanian 

iv. Pemindahan teknologi melalui latihan, 
seminar, lawatan, penerbitan 
maklumat (risalah, pakej teknologi dan 
video teknikal) 

Kadar Maksimum : RM 30,000 / Peserta 

 
Program transformasi Lembaga Pertubuhan Peladang (LPP) Negeri Johor ini 
melibatkan beberapa projek dan penggunaan teknologi seperti berikut: - 

BIL PPK 
JENIS TANAMAN 
/ PROJEK 

JENIS BEKALAN / KERJA 

1 Simpang 
Renggam 

Tanaman Nanas  
(Smart Farming) 

Peranti Pertanian Pintar 
Mini Weather Station, Soil Monitoring 
Sensor & Set Laptop 

Stor / Pusat Pengumpulan  
Saiz 12' X 25' 

2 Pagoh Tanaman Buah-
Buahan & Serai  
(Smart Farming) 

Peranti Pertanian Pintar 
Mini Weather Station, Soil Monitoring 
Sensor & Set Laptop 

Stor/Pusat Pengumpulan Hasil Saiz 12’ X 
15’ 

3 Batu Pahat 
Tengah 

Fertigasi Sayur-
Sayuran (Smart 
Farming) 

Peralatan Sistem Smart Farming, Telifon 
Bimbit , Komputer Riba & Cctv 

BIL PPK 
JENIS TANAMAN 
/ PROJEK 

JENIS BEKALAN / KERJA 

4 Mersing Tanaman Estat 
Padi (Drone) 

1 Unit Drone Kapasiti Semburan 26 Liter 
3 In1  

5 Pekan 
Nanas 

Fertigasi Cili 
(Smart Farming) 

Sistem Smart Farming  

Perkakasan Elektik Dan Grill Untuk 
Tangki. 

6 Pengerang Tanaman Kelapa 
(Drone) 

Drone Model Tg26 Berkapasiti 
Semburan 26 Liter 3 In1  

Drone Pemantau Dji Mini 2 

7 Rengit Fertigasi Cili 
(Smart Farming) 

Sistem Smart Farming  

8 Kota Tinggi 
Timur 

Tanaman Kelapa 
(Drone) 

1 Unit Drone Kapasiti Semburan 16 Liter  

9 Kota Tinggi  Fertigasi Cili 
(Drone) 

1 Unit Drone Kapasiti Semburan 20 Liter  

10 Endau Tanaman Kelapa 
(Drone) 

1 Unit Drone Kapasiti Semburan 26 Liter 
3 In1  

11 Muar 
Selatan 

Tanaman Estat 
Padi (Drone) 

1 Unit Drone Kapasiti Semburan 16 Liter  

12 Bakri Tanaman Serai 
(Drone) 

1 Unit Drone Kapasiti Semburan 16 Liter  

YB CIK LIOW CAI TUNG (JOHOR JAYA)  
SOALAN 8  (A164)  
 
Nyatakan pelan naik taraf Lapangan Terbang Antarabangsa Senai dalam masa 3 
tahun.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 

Kapasiti Balai Perlepasan Lapangan Terbang Antarabangsa Senai (“LTAS”) boleh 
menampung sebanyak 4 juta penumpang setahun. Pada tahun 2019, LTAS telah 
merekodkan jumlah penumpang sebanyak 4.27 juta dan ini telah menyebabkan 
kesesakan di dalam bangunan terminal. 
 
Disebabkan itu, Senai Airport Terminal Services Sdn Bhd (“SATSSB”) telah 
memulakan projek pembesaran terminal LTAS yang merangkumi dua (2) fasa iaitu 
pembesaran Balai Perlepasan (Fasa 1) dan pembinaan Balai Ketibaan (Fasa 2). 
 

• Projek Fasa 1 pembesaran Balai Perlepasan telah dimulakan pada awal tahun 
2020, tetapi disebabkan oleh pandemik Covid-19 dan Perintah Kawalan 
Pergerakan (“PKP”), kemajuan projek ini telah tergendala dan menyebabkan 
kelewatan. 

 
Sehingga kini, kemajuan projek ini telah mencapai 99% dan menunggu Sijil Perakuan 
Siap dan Pematuhan (“CCC”). Dengan siapnya projek ini, ianya dapat memberi 
tambahan kapasiti sebanyak satu (1) juta penumpang yang memberi jumlah kapasiti 
keseluruhan sebanyak lima (5) juta penumpang setahun. 
 
Berdasarkan unjuran oleh International Civil Aviation Organization (“ICAO”) dan 
Malaysian Aviation Commission (“MAVCOM”), industri penerbangan akan pulih ke 
tahap 2019 adalah pada tahun 2025. Maka dengan itu, projek pembesaran Balai 
Perlepasan ini dapat menampung kapasiti penumpang sehingga tahun 2027. 
 
Tambahan dengan itu, SATSSB juga merancang untuk memulakan projek Fasa 2 
Balai Ketibaan pada tahun 2025 untuk mengatasi kesesakan yang dijangka akan 
berlaku apabila jumlah penumpang pulih seperti pra-Covid-19. 

YB TUAN SAHRIHAN BIN JANI (GAMBIR)  
SOALAN 9  (A70)  
 
Berapakah jumlah pusat hemodialisis kelolaan Waqaf AnNur dan jumlah pesakitnya
  
JAWAPAN YB TUAN LING TIAN SOON 
 
Terdapat 3 pusat hemodialisis kelolaan Waqaf An Nur dengan jenis usaha niaga 
adalah Pertubuhan Perbadanan (Waqaf An Nur Corporation Berhad) di Negeri Johor: 
 

i) Pusat Dialisis An Nur di alamat Masjid Jamek Pasir Gudang, Johor (86 pesakit) 
ii) Pusat Dialisis Waqaf An Nur Masjid Tmn Bukit Tiram di alamat Masjid Jamek Al-

Makmur, Jln Sri Panti, Tmn Bukit Tiram, Ulu Tiram Johor (23 pesakit) 
iii) Pusat Dialisis Waqaf An Nur Galleria @Kotaraya di alamat Plaza Galleria @ 

Kotaraya  Johor Bahru (13 pesakit) 
 
Jumlah keseluruhan pesakit di bawah kelolaan pusat hemodialisis Waqaf An Nur 
adalah sebanyak 122 orang pesakit. 

YB DATUK HAJI RAMLEE BIN BOHANI (KEMPAS)  
SOALAN 10  (A183)  
 
Apakah penyelesaian terbaik dapat diambil oleh kerajaan negeri untuk membuat 
penyambungan sumber elektrik bagi rumah pangsapuri Taman Desa Kempas yang 
tidak mendapat kelulusan (CCC) sejak 20 tahun lalu sehinggakan pemilik sudah habis 
melunaskan pinjaman bank.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Projek perumahan Taman Desa Kempas merupakan projek usaha sama antara 
pemaju Tetuan Maju Delima Sdn Bhd dengan Kerajaan Negeri, di mana tapak 
pembangunan asalnya adalah tanah milik Perbadanan Setiausaha Kerajaan Johor.  
Pembangunan keseluruhan projek ini telah mendapat kelulusan Kebenaran 
Merancang pada 25 Mac 1996 dan pelan bangunan pada 13 Julai 1998.  
 
Pembangunan bagi Rumah Pangsa Kos Sederhana (565 unit) telah disiapkan dan 
telah memperolehi Sijil Kelayakan Menduduki (CFO). Walau bagaimanapun, 
pembinaan bagi pembangunan sembilan (9) blok Rumah Pangsa Kos Rendah (600 
unit) dan 12 unit Kedai telah terhenti pada tahun 2013.  Hanya tiga (3) blok (172 
unit rumah dan 7 unit kedai) sahaja yang disiapkan oleh Tetuan Maju Delima Sdn 
Bhd. 
 
Untuk menyelesaikan projek ini, pihak pemaju telah mengemukakan permohonan 
Kebenaran Merancang Susunatur dan Pecah Sempadan bagi tiga (3) blok rumah 
pangsa yang telah siap supaya CCC dapat dikeluarkan seterusnya hakmilik strata 
dapat diselesaikan.  Kelulusan KM Susunatur ini telah diberikan pada 7 Januari 2021.   
 
Pihak Majlis Bandaraya Johor Bahru (MBJB) juga telah berusaha membantu 
dengan mengadakan beberapa siri mesyuarat penyelarasan sejak tahun 2021 
bersama pihak pemaju, perunding dan agensi teknikal yang berkaitan agar isu 
pengeluaran CCC ini dapat disegerakan.  Namun sehingga kini pihak pemaju dan 
perunding masih gagal mematuhi syarat-syarat yang ditetapkan oleh agensi teknikal 
berkaitan untuk menyelesaikan isu berkaitan pengeluaran CCC. 
 
Projek ini juga dipantau oleh Jabatan Perumahan Negara, Kementerian 
Pembangunan dan Kerajaan Tempatan (KPKT) untuk menyelesaikan isu tersebut.  
Pada 21 Februari 2023, satu mesyuarat penyelarasan bersama agensi teknikal dan 
wakil pemaju telah diadakan dan dipengerusikan oleh Puan Pengarah, Bahagian 
Pemulihan Projek Terbengkalai, Jabatan Perumahan Negara, KPKT.  Hasil dari 
perbincangan tersebut, mesyuarat telah bersetuju pihak pemaju perlu menyediakan 

dan mematuhi syarat keperluan Jabatan Bomba bagi membolehkan surat sokongan 
dikeluarkan seterusnya membolehkan pihak Tenaga Nasional Berhad (TNB) 
membuat penyambungan bekalan elektrik.  Selain itu, pihak perunding dan arkitek 
berjanji menyelesaikan isu teknikal dan mendapatkan surat sokongan agensi teknikal 
pada bulan Mac 2023 dan pihak pemaju juga berjanji menyelesaikan isu untuk 
mematuhi dan menyediakan keperluan kebombaan dalam tempoh 2 bulan. 
Seterusnya pengeluaran CCC dijangka pada Jun 2023. 
 
Berikut adalah merupakan perkara-perkara yang perlu selesaikan sebelum 
pengeluaran CCC bagi Taman Desa Kempas seperti berikut: 
 

i. Isu tanah; 
ii. Sokongan Jabatan Bomba, TNB, Syarikat Air Johor (SAJ), Bahagian Saliran 

dan Jalan MBJB; 
iii. Borang B; 
iv. Borang G1 – G21 serta Borang F. 

YB PUAN RASHIDAH BINTI ISMAIL (PASIR RAJA)  
SOALAN 11  (A34)  
 
Selain negeri Pahang, Johor amat dikenali dengan seni tenun Johor. Dalam 
mengekalkan identiti Johor itu, apakah perancangan kerajaan negeri dalam 
memelihara seni tenun Johor supaya memastikan kesinambungan industri tenun 
Johor itu sendiri sekali gus memartabatkan ke peringkat antarabangsa?   
 
JAWAPAN YB TUAN RAVEN KUMAR A/L KRISHNASAMY 
 
Dalam usaha memelihara warisan tenun Johor, kerajaan negeri Johor melalui 
Yayasan Warisan Johor telah membuka Galeri Tenun Johor pada tahun 2018 yang 
terletak di dalam Kompleks Warisan Sultan Abu Bakar, Johor Bahru. Galeri ini 
mempamerkan sejarah serta proses pembuatan tenun Johor atau kini lebih dikenali 
dengan nama Kain Benang Johor. Sehingga kini, Yayasan Warisan Johor telah 
mengambil seramai sepuluh (10) orang penenun dalam usaha memperbanyakkan lagi 
produk Kain Benang Johor. 
 
Dari tahun 2018 pengeluaran Kain Benang Johor adalah sebanyak 30 helai kain 
tenunan tangan, manakala bagi tahun 2019 sebanyak 37 helai kain tenunan 
dihasilkan.  
 
Bagi tahun 2020 sebanyak 81 helai kain tenunan telah dihasilkan manakala pada 
tahun 2021 sebanyak 72 helai kain tenunan dihasilkan. Tahun 2022 pula, Yayasan 
Warisan Johor telah menghasilkan sebanyak 165 helai kain tenunan dan peningkatan 
hasil ini disebabkan penambahan tenaga mahir iaitu penenun di Bengkel Tenun Johor. 
 
Penghasilan produk kain tenunan bagi tahun 2022 telah menghasilkan jumlah jualan 
sebanyak RM 101,000.00 berbanding tahun 2021 sebanyak RM 33,700.00 dan RM 
31,710.00 bagi tahun 2020.  
 
Selain itu, terdapat juga penghasilan lebih 100 item produk kraf berbentuk selendang, 
bag tangan, tali leher dan bingkai kain benang telah dihasilkan dengan jumlah jualan 
sebanyak RM 3,178.00 bagi tahun 2022. 
 
Selain itu, Yayasan Warisan Johor juga mengadakan kursus serta bengkel bagi 
menyebarluaskan ilmu penghasilan Kain Benang Johor. Kursus jangka pendek 
selama 3 hari atau dikenali sebagai Program Sepagi di Bengkel Tenun Johor ini telah 
diadakan sejak tahun 2018 dan seramai 150 orang telah menyertai bengkel ini bagi 
menarik minat peserta untuk mempelajari lapan proses bagi menghasilkan produk 
Kain Benang Johor.  

Melalui program tersebut, Yayasan Warisan Johor telah melahirkan 3 orang tenaga 
kerja separa mahir bagi penghasilan produk tenunan.  Manakala pada tahun 2023, 
Program Perintis Bakat Tenun Johor akan diadakan bagi melahirkan lebih ramai 
tenaga mahir dalam bidang tenunan. Ia terbuka kepada masyarakat negeri Johor yang 
berminat untuk mempelajari penghasilan Kain Benang Johor selama 6 bulan bagi satu 
modul pembelajaran secara khusus. 
 
Kajian bahan menggunakan daun serat nenas sebagai benang motif bagi kain 
tenunan dijalankan untuk menjadikan serat nenas sebagai salah satu elemen dalam 
kain benang Johor selain mempromosikan nenas sebagai produk tanaman utama 
negeri Johor.  
 
Selain itu, Kajian perbandingan juga telah dijalankan dari segi bahan, motif dan 
penghasilan produk untuk menjadikan serat nenas sebagai satu identiti negeri Johor. 
Kajian perbandingan melibatkan negeri Terengganu, Kelantan, Pahang, Sabah, 
Sarawak, Indonesia dan Brunei telah dijalankan bagi membina identiti tekstil negeri 
Johor.  
 
Bagi Kajian motif pula telah dijalankan melalui pemerhatian flora dan fauna yang 
terdapat di negeri Johor seperti flora yang terdapat di Tanjong Piai, pokok mersinga 
di Mersing dan pokok nenas di Pontian. Manakala kajian motif berbentuk fauna seperti 
kluang, kuda laut, ikan laga dan lain-lain yang beridentitikan negeri Johor sedang juga 
sedang dikaji bersama pakar bagi penghasilan motif baru.  
 
Yayasan Warisan Johor juga telah menerbitkan buku Tenun Johor berkaitan sejarah 
tenun di negeri Johor pada tahun 2018. Manakala bagi 2023 Yayasan Warisan Johor 
telah bekerjasama dengan pakar Tekstail iaitu Prof. Dr. Norwani binti Md. Nawawi 
untuk menerbitkan buku Motif Tenun Johor bagi menerangkan motif-motif yang 
terdapat pada songket dan tenun Johor.  
 
Selain itu, kajian dan pembangunan Kain Benang Johor dengan menggunakan 
teknik limar sedang dilaksanakan bagi menambah baik nilai dan kualiti produk bagi 
kepelbagaian Kain Benang Johor. 

YB PUAN MARINA BINTI IBRAHIM (SKUDAI) 
SOALAN 12  (A106)  
 
Banyak tahfiz secara persendirian telah diwujudkan. Berapakah jumlah tahfiz yang 
berdaftar dan masih tidak berdaftar di negeri Johor?  
 
JAWAPAN YB TUAN MOHD FARED BIN MOHD KHALID 
 
Terima kasih Yang Berhormat Dato’ Speaker. Yang Berhormat Skudai 
membangkitkan persoalan mengenai jumlah tahfiz yang berdaftar dan yang tidak 
berdaftar di negeri Johor. Untuk Makluman Yang Berhormat, Sekolah Tahfiz Swasta 
adalah salah satu sekolah yang wajib berdaftar di bawah Enakmen Pengawalan 
Sekolah-sekolah Agama 1991, melalui semakan kami sehingga Mac 2023, sebanyak 
131 buah sekolah Tahfiz yang telah sempurna pendaftarnya. 
 
Manakala bagi mana-mana individu yang ingin menubuhkan sekolah tahfiz perlulah 
mendapatkan kelulusan penubuhan terlebih dahulu bagi membolehkan mereka 
berdaftar penuh. Setakat ini terdapat 80 buah Institusi Pendidikan Islam Swasta 
[kenapa panggil IPIS kenapa tak panggil sekolah tahfiz? Adakah membawa maksud 
yang sama?] sedang dalam proses untuk mendapatkan pendaftaran penuh dan ada 
sebahagiaanya sedang dalam proses melengkapkan dokumen pendaftarannya. 
Jabatan Agama Islam Negeri Johor melalui Bahagian Pendidikan Islam, telah 
mengesan 80 buah sekolah tahfiz yang masih belum berdaftar dan diluluskan 
penubuhannya. Sekolah-sekolah tersebut, melibatkan beberapa aliran termasuk 
Aliran Tahfiz.  
 
Untuk makluman Yang Berhormat, bagi sekolah-sekolah tahfiz yang ingin berdaftar 
dalam negeri Johor, sekolah tersebut perlu melalui beberapa proses kelulusan 
mengikut Kaedah-Kaedah Pengawalan Sekolah-Sekolah Agama Islam 1981. 
Terdapat 15 proses atau dokumen wajib yang perlu disediakan dan antaranya ialah 
status hak milik tanah (agar tidak timbul isu setelah didaftarkan), perakuan dari 
Jabatan Kesihatan, perakuan dari Jabatan Bomba dan perakuan PDRM. Selain itu, 
surat kebenaran mengajar guru-guru yang dikeluarkan dari Bahagian Undang-undang 
Syariah merupakan salah satu dokumen wajib yang perlu disediakan bagi memastikan 
guru-guru yang mengajar di sekolah tahfiz mempunyai tauliah. 
 
Walau bagaimanapun, Jabatan Agama Islam Negeri Johor melalui Bahagian 
Pendidikan Islam akan terus memantau dan menerangkan keperluan pendaftaran 
sekolah ini kepada mereka. Selain itu, jabatan ini juga sedia membantu sekiranya 
sekolah-sekolah tahfiz tersebut mempunyai kekangan dalam mendapatkan kelulusan 
pendaftaran dari pelbagai pihak. 

YB PUAN SARASWATI A/P NALLATHAMBY (KEMELAH)  
SOALAN 13  (A220)  
 
Apakah usaha kerajaan negeri dalam memartabatkan golongan OKU di negeri Johor?
  
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 

Kerajaan negeri Johor melalui Jabatan Kebajikan Masyarakat Negeri Johor sentiasa 
prihatin dalam menjaga kebajikan dan mendayaupayakan golongan OKU. Jabatan 
telah merancang dan melaksanakan pelbagai program bagi meningkatkan keupayaan 
OKU. Antara program yang telah dilaksanakan adalah program Job Coach bagi 
membantu OKU mendapatkan pekerjaan dan pengekalan dalam pekerjaan 
sekurang-kurangnya untuk tempoh enam bulan. Dimaklumkan juga sehingga kini 
seramai 15 orang OKU telah mengikuti dengan jayanya program ini.  
 
Dimaklumkan juga dalam Jabatan Kebajikan Masyarakat Negeri Johor telah 
menganjurkan Program Transformasi Minda Usahawan OKU sebanyak 4 siri 
kepada seramai 202 orang Ahli Jawatankuasa Pertubuhan, Penyelia/Petugas 
dan Pelatih Pertubuhan Kebajikan Pemulihan Dalam Komuniti (PKPDK) di 
negeri Johor. Program ini meningkatkan jati diri dan kemahiran usahawan yang 
berteraskan konsep keusahawanan sosial.  
 
Bagi memastikan pekerja OKU diberi sokongan dan galakkan dari pihak majikan, 
jabatan juga telah menganjurkan Bengkel Disability Equality Training (DET) kepada 
majikan, agensi kerajaan dan swasta dengan tujuan untuk meningkatkan kesedaran 
dan pemahaman berkaitan ketidakupayaan dan halangan yang dihadapi oleh OKU 
terutamanya apabila bekerja dengan mereka.  
 
Bermula tahun 2011 sehingga 2022 seramai 1012 Orang Kurang Upaya (OKU) telah 
berdaftar dengan Yayasan Pembangunan Keluarga Darul Ta’zim (YPKDT) sebagai 
OKU pencari kerja dan mendapatkan khidmat penempatan pekerjaan menerusi Unit 
Pembangunan Orang Kurang Upaya (UPOKU). Sebanyak 117 majikan telah 
mendaftar sebagai majikan yang berpotensi dan menawarkan pekerjaan kepada OKU 
dan daripada jumlah berkenaan, seramai 179 OKU telah ditempatkan bekerja di sektor 
awam dan swasta. 
 
Dengan kepesatan ekonomi dan peningkatan kos sara hidup yang tinggi, demi 
memastikan OKU yang telah berdaftar tetapi tidak dapat ditempatkan bekerja di sektor 
terbuka mendapat sumber pendapatan, maka YPKDT telah memperkenalkan inisiatif 
program menjana pendapatan sendiri kepada OKU. Bermula pada tahun 2017-2018, 
Program Zero To Hero “Melestari Pembangunan Sosio-Ekonomi Orang Kurang 

Upaya” telah diadakan dan seramai 136 OKU daripada pelbagai kategori telah 
mengikuti program tersebut. Antara kursus yang dilaksanakan ialah:- 
 

1. Kursus Pembuatan Ais Krim  
2. Kursus Baikpulih Gajet  
3. Kursus Kemahiran Bakeri 
4. Kursus Pengurusan Perniagaan 
5. Kursus Spa Massage 
6. Kursus Kemahiran Bakeri (Waffle & Takoyaki) 
7. Kursus Percetakan baju 

 
Pada tahun 2019-2021, YPKDT telah memperkenalkan Program Latihan dan Promosi 
(PLP). Antara objektifnya ialah:- 
 

1. Melatih golongan OKU mahir dalam pelbagai bidang secara teknikal.  
2. Meningkatkan daya saing tenaga kerja tempatan dan mengurangkan 

kebergantungan Negara terhadap sumber tenaga asing bagi memenuhi 
pasaran kerja tempatan ekonomi Negara. 

3. Menggalakkan golongan OKU mahir di bidang ekonomi supaya taraf hidup 
golongan tersebut dipertingkatkan.  

4. Mewujudkan usahawan dan produk- produk perniagaan dibawah YPKDT. 
5. Memudahkan pencarian tenaga kerja oleh pihak industri serta perkhidmatan 

yang disediakan oleh YPKDT melalui laman sesawang YPKDT. 
 
Bagi program PLP 2019-2021, seramai 144 OKU telah terlibat. Antara kursus yang 
dilaksanakan ialah:- 
 

1. Kursus Housekeeping 
2. Kursus Baik Pulih Komputer, 
3. Kursus Baik Pulih Gajet 
4. Kursus Urutan & Spa  
5. Kursus Asas Kemahiran Bakeri & Pastri. 
6. Kursus Perniagaan ONLINE 
7. Kursus Pengurusan Kewangan 
8. Kursus Pelabelan & Pembungkusan 

 
Sungguhpun pada tahun 2020, PLP tetap diteruskan dengan pelaksanaan Kursus 
Asas Kemahiran Bakeri & Pastri. Kemudian pada tahun 2021 pula, Kursus Perniagaan 
ONLINE dilakukan secara atas talian dengan menggunakan aplikasi Zoom Meeting 
dan seramai 49 OKU yang terlibat. 

Pada tahun 2022, Program Bangkit OKU telah diperkenalkan. Seramai 85 OKU telah 
mengikuti kursus yang dijalankan. Antaranya ialah:- 
 

1. Kursus Pembuatan Bouquet & Kotak Bunga 
2. Kursus Pembuatan Sushi & Gimbap 
3. Kursus Pembuatan Sabun & Lilin Cenderahati 
4. Kursus Penjenamaan, Pelabelan & Pembungkusan  
5. Kursus Pemasaran Digital. 
6. Seminar Realiti Alam Pekerjaan 

 
Bagi tahun 2023 pula, sebagaimana yang telah diumumkan oleh Y.A.B Datuk Onn 
Hafiz bin Ghazi, Menteri Besar Johor semasa pembentangan Bajet Negeri Johor 2023 
pada 1 Disember 2022 yang lalu dibawah Teras Ketiga : Jaringan Keselamatan 
Sosial, Strategi 2: Kebajikan Rakyat, Inisiatif 4 : Membela Orang Kurang Upaya, 
kerajaan negeri Johor melalui YPKDT juga terus  mengambil peranan untuk 
memperkasakan golongan OKU dengan melaksanakan beberapa inisiatif berkesan 
dan komprehensif di bawah Disability Empowerment & Enhancement Programme 
(DEEP) seperti berikut :- 
 

1. Employer Job Coaching Assistance Skills Training (EJAST) 
EJAST adalah latihan asas Job Coaching dan pendedahan tentang kategori 
OKU yang wujud bagi mengetahui potensi dan bantuan serta keperluan khas 
yang perlu disediakan dalam memastikan OKU dapat bekerja dengan baik dan 
memaparkan prestasi kerja yang optimum sekaligus OKU dapat kekal lama 
bekerja di sektor pekerjaan terbuka yang diceburi. Latihan ini menyasarkan 
kepada 30 orang dari kalangan 15 majikan yang berpotensi serta individu yang 
terlibat dengan penempatan pekerjaan OKU di negeri Johor. 

 
2. Kursus Intensif Bahasa Isyarat Malaysia (KIBIM) 

KIBIM adalah latihan intensif kemahiran menggunakan Bahasa Isyarat 
Malaysia (BIM) yang akan disertai oleh kakitangan awam yang telah menyertai 
Kursus Asas Bahasa Isyarat Malaysia (KABIM) Tahap 2 pada tahun-tahun lalu 
bagi memastikan perkhidmatan di kaunter-kaunter kerajaan atau pelbagai 
perkhidmatan yang disediakan lebih mesra OKU. Peserta yang terlibat akan 
menguasai teknik komunikasi yang lebih baik dan dapat membantu klien OKU 
untuk menyelesaikan urusan mereka di pelbagai peringkat.  

 
3. Disabled Skills & Career Course (DISCC) 

DISCC adalah program kemahiran menjana pendapatan dengan konsep 
pelaksanaan yang sama seperti yang diadakan pada tahun 2022 dan memberi 
peluang kepada OKU untuk mencari potensi menghasilkan pendapatan sendiri 

serta mensasarkan penyertaan seramai 60 OKU melalui kursus-kursus 
seperti:- 

 
a. Kursus Asas Kemahiran Pembuatan Bouquet Bunga 
b. Kursus Asas Kemahiran Pembuatan Bunga Manik  
c. Kursus Asas Kemahiran Mengait 
d. Kursus Asas Kemahiran Fotografi 
e. Kursus Asas Pembuatan Arcylic Keychain 
f. Kursus Asas Pembuatan Bakeri & Pastri 
g. Kursus Penjenamaan, Pelabelan dan Pembungkusan 
h. Kursus Pemasaran Digital 

 
Inisiatif-inisiatif di atas telah dilaksanakan dalam memperkasakan OKU di lapangan 
bagi tujuan penempatan pekerjaan dan menjana pendapatan. Daripada jumlah 
keseluruhan OKU yang terlibat (2017-2022), seramai 69 OKU telah menerima 
bantuan peralatan perniagaan dan mereka  berjaya menghasilkan pendapatan sendiri 
serta menggandakan hasil jualan. 
 
Sesungguhnya YPKDT sentiasa cakna dalam mengupayakan dan memajukan 
golongan OKU di negeri Johor khususnya supaya mereka mampu mengharungi 
cabaran kehidupan dari sudut ekonomi untuk masa kini dan masa akan datang. 

YB PUAN NG KOR SIM (JEMENTAH)  
SOALAN 14  (A22)  
 
Program Johor Young Dronegineers dan Youngster Coding Programme telah 
dilaksanakan. Bolehkah YB memberikan keterangan selanjutnya berkenaan 
pelaksanaan program ini di kawasan DUN Jementah.  
 
JAWAPAN YB CIK NORLIZAH BINTI NOH 
 

1. Kerajaan Negeri Johor melalui Jabatan Pendidikan Negeri Johor telah merencana 
Program Johor Young Dronengineers dan Youngster Coding Programme 
bermula Tahun 2023 dengan berfokus kepada 12 buah Sekolah Aspirasi 
Johor.  Sekolah ini akan menjadi showcase kepada segala aktiviti yang dirancang 
dan kejayaan program ini diukur melalui KPI yang telah ditetapkan. Keberkesanan 
serta kejayaan KPI tersebut akan menjadi kayu pengukur bagi Kerajaan Negeri 
Johor untuk mempertimbangkan perluasan program yang serupa kepada sekolah 
lain pula pada tahun berikutnya. 

 
2. Pada masa kini, 12 buah sekolah Aspirasi Johor merupakan inklusif  kepada 

semua Pejabat Pendidikan Daerah di Negeri Johor sebagaimana maklumat 
berikut : 
 

Pejabat Pendidikan Daerah Sekolah Aspirasi Johor 

Johor Bahru  
Maktab Sultan Abu Bakar  
SMK (P) Sultan Ibrahim  

Batu Pahat SMK Tinggi Batu Pahat  

Kluang SMK Simpang Renggam  

Kota Tinggi  SMK Tun Habab 

Kulai  SMK Bandar Putra 

Mersing  SMK Sri Mersing 

Muar  SMK Dato’ Sri Amar Diraja  

Pasir Gudang SMK Dato’ Penggawa Timur  

Pontian  SMK Dato’ Penggawa Barat  

Segamat  SMK Dato’ Bentara Dalam 

Tangkak  SMK Tun Mamat  

3. Bagi Program Johor Young Dronengineers, setiap sekolah dan murid yang 
terlibat akan menerima inisiatif seperti berikut : 

 
3.1 Pembangunan Technomaker Lab  

 
Techno Makerlab ini berpotensi menggilap bakat murid untuk berkongsi dan 
membina daya kreatif dan inovasi agar kemahiran mereka itu dapat 
dimanfaatkan sebaik-baiknya. Murid  akan mula menerap nilai makers 
mindset dengan meletakkan diri mereka sebagai seorang maker.  Dalam 
membangunkan Tecnhomaker Lab in, pihak sekolah yang terlibat akan 
dibekalkan dengan 4 buah komputer riba, sebuah  3D printer, sebuah smart 
TV, 6 set dron dan beberapa lagi perkakasan penyelenggaraan. 

3.2 Eksplorasi Pengetahuan dan Kemahiran Dron  
 
Guru -guru pembimbing di sekolah yang terlibat akan diberikan kursus 
berdasarkan modul yang bersesuaian melalui Training Of Trainers (TOT) 
 
Murid-murid yang terlibat pula akan mempelajari teknologi dron, koding dan 
digital melalui kaedah webinar, Learning Managemant System, kelas 
bimbingan kemahiran dron, bootcamp, latihan intensif yang dijalankan 
secara fizikal oleh community leader/fasilitator yang berpengalaman dari 
industri dron dan pembelajaran menerusi simulator.  

3.3 Young Dronegineers Challenge 
 
Bagi mengoptimumkan bakat serta potensi murid, Jabatan Pendidikan 
Negeri Johor akan menyediakan platform untuk murid-murid bertanding, 
menunjukkan daya saing yang tinggi dan  dan kehebatan  masing-masing 
melalui Program Young Dronegineers Challenge yang mana terdapat 3 
kategori yang dipertandingkan iaitu Drone Sports Challenge, Drone Tecno 
Challenge dan Young Drone Genius Challenge ( R&D) 
 

3.4 Japan Exchange Programme 
 
Bagi murid yang benar-benar hebat dan telah dikenal pasti melalui Young 
Dronegineers Challenge akan mengikuti  program Japan Exchange 
Programme in Dron Industry. Dalam program ini murid terpilih akan menjadi 
Duta Johor dan akan dibawa melawat ke universiti dan industri Dron di 
Jepun. Selain daripada itu, Kerajaan Negeri Johor bercadang untuk 

membina satu kerjasama dan mencari pelabur dari syarikat di Jepun bagi 
meneruskan program ini untuk jangka masa panjang. 
 
 

 
4. Jabatan Pendidikan Negeri Johor telah menetapkan 6 KPI bagi mengukur 

kejayaan program ini sebagaimana maklumat berikut : 
 
4.1 Seramai 480 orang murid yang terlibat berjaya melepasi  tahap minimum 

penguasaan bagi 12 modul pembelajaran dron. 
4.2 Penggunaan bilik TechnoMaker Lab dapat melahirkan 480 orang murid yang 

berjaya menghasilkan sekurang-kurangnya 1 produk daripada 3D Printer. 
4.3 Pelibatan sekurang-kurangnya 10 orang murid bagi setiap sekolah dengan 

pertandingan dron di peringkat negeri dan kebangsaan. 
4.4 Penghasilan satu projek inovasi dron yang berkualiti bagi 12 buah sekolah 

yang terlibat. 
4.5 Sekurang-kurangnya 80% murid di 12 buah sekolah Aspirasi Johor mendapat 

pendedahan asas berkaitan teknologi dron. 
4.6 Seramai 72 orang murid ( 60% daripada 120 orang murid Tingkatan 5 ) 

berjaya melanjutkan pengajian berkaitan  STEM di IPTA/IPTS pada Tahun 
2024. 

 
5. Kerajaan Negeri Johor dengan kerjasama Jabatan Pendidikan Negeri Johor tidak 

meminggirkan sekolah-sekolah lain terutamanya sekolah luar bandar dalam 
menarik minat mereka dalam bidang STEM. Jabatan Pendidikan Negeri Johor 
telah menjalinkan beberapa program sinergi antaranya bersama UTM,  UTHM, 
Iskandar Investment Berhad  dan Petrosains  dalam  memberikan pendedahan 
berkaitan bidang robotik dan dron dengan beberapa siri kursus untuk guru-guru 
dan kem STEM  bagi memberi pendedahan kepada murid. Insha Allah, pada 
tahun ini, program ini akan dipertingkatkan lagi  dan memberi fokus kepada 
sekolah-sekolah yang mempunyai lebih ramai murid B40. 

 
6. Diharapkan inisiatif ini dapat meningkatkan serta menyuburkan minat murid 

dalam bidang STEM seterusnya membantu merealisasikan Dasar 60:40 
sebagaimana yang dihasratkan dalam Pelan Pembangunan Pendidikan Malaysia 
2013-2025.  Selain itu, ianya juga diharapkan dapat memenuhi Teras 
Pembangunan Modal Insan serta mentransformasikan negeri Johor sebagai 
sebuah Negeri Maju dan Makmur Bersama Rakyat. 

YB TUAN NG YAK HOWE (BENTAYAN)  
SOALAN 15  (A80)  
 
Nyatakan jumlah kes aduan mengenai kacau ganggu yang melibatkan kebersihan dan 
keselamatan akibat rumah atau bangunan terbiar di setiap dearah pada tahun 2022? 
  
JAWAPAN YB DATO’ HAJI MOHD. JAFNI BIN MD. SHUKOR 
 

Di bawah Seksyen 80 Akta Kerajaan Tempatan 1976 [Akta 171], setiap Pihak 
Berkuasa Tempatan (PBT) dikehendaki (diwajibkan) mengambil langkah 
memberhentikan semua kacau ganggu awam yang berlaku dalam kawasan yang 
terletak di bawah kuasanya. Aduan kacau ganggu boleh menunjukkan tahap kualiti 
penduduk ke atas kepuasan suasana persekitaran yang didiami. Selain itu, tindakan 
secara terus juga boleh diambil di bawah Seksyen 81, 82 dan 110 Akta Kerajaan 
Tempatan 1976 (Akta 171). 
 
Seterusnya, Seksyen 74 iaitu bagi kesalahan membiarkan rumah atau bangunan atau 
tanah atau mana-mana bahagiannya dalam keadaan kotor dan tidak baik atau diliputi 
tumbuhan-tumbuhan rimbun atau mudarat, pemilik premis boleh didenda tidak 
melebihi RM 1000 atau dipenjara tidak lebih dari 6 bulan atau kedua-duanya. 
 
Pihak PBT membuat aktiviti penguatkuasaan dengan mengeluarkan notis bagi 
menyegerakan kerja-kerja pembersihan di dalam dan sekitar kawasan kepada pemilik 
premis tersebut setelah menerima aduan. Di samping itu, PBT juga sentiasa membuat 
pemantauan dari semasa ke semasa di sekitar kawasan aduan bagi tujuan mencegah 
pembiakan nyamuk Aedes. 

YB TUAN WONG BOR YANG (SENAI)  
SOALAN 16  (A85)  
 
Berapakah projek pembangunan infrastruktur dan projek bantuan baik pulih rumah di 
Kampung Baru Cina telah dilaksanakan melalui peruntukan pembangunan Kampung 
Baru Cina yang disalurkan oleh Kementerian Perpaduan Negara kepada Negeri Johor 
pada tahun 2022? Minta senaraikan mengikut pecahan daerah.  
 
JAWAPAN YB TUAN LING TIAN SOON 
 
Untuk makluman Yang Berhormat, Kerajaan Negeri Johor sedang melaksanakan 
sejumlah 162 projek pembangunan dan kerja-kerja naik taraf serta baik pulih 
infrastruktur di Kampung Baru Cina di seluruh negeri Johor melalui peruntukan 
pembangunan Kampung Baru Cina yang disalurkan oleh Kementerian Perpaduan 
Negara pada tahun 2022. Jumlah projek mengikut pecahan daerah adalah 
sepertimana berikut: 
 
 

Daerah Jumlah projek 

Johor Bahru 13 

Muar 14 

Batu Pahat 33 

Segamat 22 

Kluang 21 

Pontian 7 

Kota Tinggi 11 

Mersing 5 

Tangkak 24 

Kulai 12 

Jumlah 162 

YB PUAN HASLINDA BINTI SALLEH (TENANG)  
SOALAN 17  (A21)  
 
Apakah langkah yang telah diambil oleh Jabatan Perhutanan Negeri Johor dan agensi 
pelancongan negeri bagi mempromosi Taman Eco Rimba Taka Melur dan trek 4x4 
Salur Gajah yang terdapat di DUN Tenang?  
 
JAWAPAN YB TUAN RAVEN KUMAR A/L KRISHNASAMY 
 
Taman Eko Rimba (TER) Takah Melor, Labis ditubuhkan pada tahun 1999 dan 
terletak dalam kompartmen 130, Hutan Simpanan Kekal (HSK) Labis dengan 
keluasan 149.20 ha yang merupakan salah satu kawasan ekopelancongan di Negeri 
Johor. Pada tahun 2022 Kerajaan Negeri melalui Jabatan Perhutanan Negeri Johor 
telah melaksanakan kerja-kerja penyelenggaraan dan membaik pulih kemudahan 
asas di TER Takah Melor seperti menyelenggara parkir kenderaan dengan membaik 
pulih dan mengganti ’road’kerb yang telah rosak, membaik pulih trek laluan pejalan 
kaki termasuk membina ram bagi laluan Orang Kurang Upaya (OKU), membina 
tembok rambang bagi kawasan yang bercerun, membaik pulih tandas lelaki dan 
perempuan termasuk kerja-kerja mengecat, membaik pulih bangunan taklimat dengan 
menggantikan kayu yang telah reput, membaik pulih empat (4) buah wakaf yang telah 
uzur dan memasang tiang dan lampu dari jenis solar sebanyak lima (5) unit. 
 
Kem Salor Gajah merupakan kem bagi trek sukan lasak pacuan empat roda (4x4) 
yang terletak di dalam kompartmen 111, 112, 113 dan 119 Hutan Simpanan Kekal 
(HSK) Labis. Kem ini mula dibuka pada awal tahun 2022 setelah siap pembangunan 
asas fasiliti serta pembaikan jalan dan jambatan bagi laluan trek sukan lasak. Trek ini 
hanya boleh dimasuki oleh pacuan empat roda (4x4) yang telah diubahsuai dengan 
jarak 6.8 kilometer untuk kawasan yang sukar dimasuki. Antara kemudahan asas di 
Kem Salor Gajah seperti kemudahan tandas dan tapak perkhemahan. 
 
Pada 14 hinga 15 Oktober 2022, Program Kembara Majestic Johor @ Kem Salor 
Gajah, Hutan Simpan Labis, Segamat telah dianjurkan oleh Jabatan Perhutanan 
Negeri Johor bagi mempromosikan ekopelancongan di kawasan DUN Tenang yang 
melibatkan aktiviti flag-off konvoi kenderaan pacuan empat roda (4x4). Selain itu, 
Jabatan Perhutanan Negeri Johor juga mempromosikan  TER Takah Melor, Labis dan 
Kem Salor Gajah, Segamat bagi menyokong dan menggalakkan sektor 
ekopelancongan melalui laman web rasmi Jabatan di pautan 
https://forestry.johor.gov.my/info/eko-pelancongan dan media sosial Jabatan iaitu 
Facebook Jabatan Perhutanan Negeri Johor. Selain itu juga, langkah promosi turut 
dilakukan melalui penyertaan Jabatan dalam aktiviti pameran yang dianjurkan oleh 
Jabatan sendiri atau agensi-agensi lain.  

https://forestry.johor.gov.my/info/eko-pelancongan

YB TUAN NG YAK HOWE (BENTAYAN)  
SOALAN 18  (A79)  
 
Adakah inisiatif 10 meter padu air percuma untuk isi rumah berpendapatan rendah di 
Negeri Johor telah dihentikan dan nyatakan sebabnya?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Inisiatif pemberian air percuma 10m3 adalah merupakan inisiatif Kerajaan Negeri 
untuk membantu rakyat dari kumpulan B40 yang telah dilaksanakan sehingga 31 
Disember 2022 yang lalu. Kerajaan Negeri telah memperuntukkan kira-kira RM15 juta 
setahun bagi pelaksanaan inisiatif ini di mana Kerajaan Negeri membayar *RM8.00 
sebulan *(RM10m3 x RM0.80/m3) bagi setiap isi rumah dari kalangan B40 berdasarkan 
tuntutan yang dikemukakan oleh RSAJ kepada Kerajaan Negeri. 
 
Melalui Agenda Maju Johor di bawah Teras Jaminan Keselamatan Sosial, Kerajaan 
Negeri telah merangka pelbagai program bagi terus membela nasib golongan rentan 
di kalangan bangsa Johor dengan peruntukan yang lebih besar berjumlah RM 192 
juta dan golongan sasar yang lebih holistik. Antara yang akan dilaksanakan adalah:  
 

i. Caruman tambahan RM60 setahun ke dalam akaun KWSP suri rumah 
melalui Kasih Suri Aspirasi Keluarga Johor selain RM480 setahun yang 
dikeluarkan oleh Kerajaan Persekutuan. 

ii. Bantuan khusus berkaitan kesihatan dan barangan keperluan khas melalui 
Program Inisiatif Bantu Keluarga dan Masyarakat (I-BERKAT)  

iii. Bantuan baikpulih rumah golongan miskin dan miskin tegar melalui 
Program Bantuan Rumah (PBR)  

iv. Pemberian barangan keperluan harian dan bantuan pendidikan kepada 
golongan asnaf   

 
Dalam masa yang sama, inisiatif “Corporate Social Responsibility” (CSR) oleh RSAJ 
iaitu pemberian 25m3 air secara percuma kepada 3,500 pengguna yang terdiri 
daripada golongan Miskin, Miskin Tegar dan Orang Asli akan diteruskan oleh pihak 
RSAJ. Pihak RSAJ telah memperuntukkan sebanyak RM 1 juta setahun bagi tujuan 
pelaksanaan inisiatif ini. 

YB TUAN MUSZAIDE BIN MAKMOR (SEDILI) 
SOALAN 19  (A90)  
 
Apakah perancangan gerak kerja dan saranan penambahbaikan dari segi keselesaan 
tempat, makanan, aktiviti dan lain-lain keperluan bagi penempatan Pusat Pemindahan 
Sementara (PPS) semasa musim banjir.  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 

Kerajaan negeri Johor melalui Jabatan Kebajikan Masyarakat (JKM) Negeri Johor 
sentiasa prihatin dalam memberi keselesaan kepada mangsa banjir yang berpindah 
di Pusat Pemindahan Sementara (PPS). Dalam hal ini, JKM telah mengenalpasti 
premis yang mempunyai ruang yang luas untuk pemasangan collapsible tent, bekalan 
air, elektrik dan tandas untuk dijadikan PPS mengikut kawasan yang sering dilanda 
banjir. 
 
Berdasarkan Arahan Majlis Keselamatan Negara (MKN) No.20 (Semakan Semula): 
Dasar dan Mekanisme Pengurusan Bencana Negara, JKM mempunyai empat (4) 
peranan dan tanggungjawab utama iaitu: 
 
i. Menyedia dan menyelenggarakan pusat-pusat pemindahan mangsa-mangsa 

bencana, 
ii. Menyediakan dan mengedarkan bantuan makanan, pakaian dan lain-lain 

keperluan asas kepada mangsa-mangsa bencana, 
iii. Menjalankan pendaftaran mangsa-mangsa bencana bagi maksud Pemulihan, 
iv. Memberi bimbingan, nasihat/kauseling kepada mangsa-mangsa bencana. 
  
Kerajaan negeri melalui JKM telah melaksanakan gerak kerja dalam menghadapi 
banjir iaitu menyediakan senarai PPS, penyelenggaraan logistik, menyediakan stok 
bekalan bencana di semua stor bencana daerah, mengemaskini senarai pembekal 
makanan bermasak di semua daerah dan senarai petugas melibatkan warga kerja 
JKM serta sukarelawan kebajikan. 
 
Kerajaan negeri juga telah mengenal pasti sejumlah penyedia makanan kering dan 
basah untuk memastikan bekalan makanan dapat dihantar ke PPS yang dibuka. 
 
Statistik kesiapsiagaan Monsun Timur Laut 2022 / 2023 di Jabatan Kebajikan 
Masyarakat Johor, seramai 75 pembekal barangan kering dan 70 pembekal makanan 
bermasak telah dikenal pasti di setiap daerah. Kesemua pembekal yang telah dikenal 
pasti ini akan dilantik oleh JKM sebelum membekalkan makanan mangsa dan petugas 

di PPS. Kadar Namun makanan yang dibekalkan oleh pembekal adalah tidak melebihi 
kadar catuan RM25 seorang sebanyak tiga (3) kali sehari. 
 
Mulai tahun ini Kerajaan negeri Johor telah membuat penambahbaikan dari segi 
agihan bantuan makanan kepada mangsa dan petugas di PPS dengan 
memperkenalkan dan membiayai kos pembelian makanan retort.  
 
Kelebihan makanan retort adalah ianya cepat dan mudah untuk disediakan serta 
terjamin dari segi kebersihan. Makanan retort akan diagihkan kepada mangsa yang 
dipindahkan ke PPS yang terputus hubungan ketika berlaku banjir. Namun begitu, 
makanan retort hanya akan dibekalkan seandainya pembekal tidak dapat menghantar 
makanan bermasak dalam tempoh yang ditetapkan. Inisiatif baharu ini diharapkan 
dapat meningkatkan kualiti perkhidmatan bantuan JKM kepada mangsa bencana di 
masa akan datang. 

YB PUAN GAN PECK CHENG (PENGGARAM)  
SOALAN 20  (A199)  
 
Apakah pendirian kerajaan terhadap kempen larangan penggunaan penyedut 
minuman plastik dan pembungkus makanan polisterin dan langkah-langkah yang 
telah diambil kerajaan di dalam melaksanakan kempen tersebut?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pihak Berkuasa Tempatan (PBT) telah mengambil tindakan drastik dengan 
menetapkan perkara ini sebagai syarat bagi memohon lesen atau memperbaharui 
lesen bagi perniagaan sedia ada.  PBT juga telah memberikan pendedahan awal 
kepada peniaga melalui sesi townhall dan juga edaran risalah mengenai larangan 
penggunaan penyedut minuman plastik (Straw) dan polistirena kepada premis-premis 
perniagaan serta penggunaan produk pembungkusan makanan alternatif. 
 
Selain itu, pelaksanaan penguatkuasaan juga giat dijalankan di setiap kawasan PBT 
Negeri Johor bagi menjayakan kempen tersebut. Peniaga akan dikenakan amaran 
lisan dan peringatan jika masih menggunakan penyedut minuman plastik (Straw) dan 
polistirena. 
 
Sebagai menyokong kempen ini, terdapat juga premis makanan, minuman dan 
restoran yang telah menyediakan penyedut minuman kertas atau buluh sebagai 
alternatif, selain mengedar penyedut keluli tahan karat (stainless steel) secara 
percuma kepada orang awam. 
 
Pelaksanaan dasar ini dijangka dapat membantu kerajaan Negeri Johor untuk 
mengawal masalah pencemaran alam sekitar yang semakin ketara dan 
menggalakkan usaha mengitar atau mengguna semula serta menjaga kebersihan 
alam sekitar. Objektif utama pelaksanaan dasar ini adalah untuk mendidik dan 
meningkatkan tahap kesedaran penduduk dan peniaga tentang kesan jangka panjang 
penggunaan plastik pembungkusan, bekas makanan dan cawan minuman polistirena 
serta penyedut minuman (Straw) plastik terhadap alam sekitar.  

YB TUAN AZNAN BIN TAMIN (TANJUNG SURAT)  
SOALAN 21  (A189)  
 
Apakah langkah-langkah yang dijalankan oleh kerajaan untuk menjadikan Pulau 
Tanjung Surat sebagai destinasi eco-tourism di negeri ini.  
 
JAWAPAN YB TUAN RAVEN KUMAR A/L KRISHNASAMY 
 
 

Untuk makluman Yang Berhormat Tanjung Surat, pihak Lembaga Kemajuan Johor 
Tenggara (KEJORA) sedang menyiapkan Kajian Pelan Induk Pembangunan 
Ekopelancongan Pulau Tanjung Surat, Kota Tinggi. 
 
Antara perkara-perkara yang akan dilihat di dalam kajian ini adalah berkaitan dengan 
kemudahsampaian, infrastruktur, promosi, kepelbagaian aktiviti pelancongan, pakej 
pelancongan dan penglibatan komuniti setempat selain daripada mempertingkatkan 
usaha-usaha pelancongan sedia ada.  Kajian ini masih di peringkat awalan dan 
dijangka siap sepenuhnya pada bulan Mei 2023 

YB DATUK HAJI RAMLEE BIN BOHANI (KEMPAS)  
SOALAN 22  (A185)  
 
Adakah pihak kerajaan mengenakan tindakan sepatutnya kepada pemilik dan 
pengusaha tapak pelupusan sampah haram di kawasan Banjaran Kempas dan 
adakah jaminan oleh pihak kerajaan agar perkara ini tidak berulang selain memastikan 
kewajaran pihak yang terlibat memulihkan semula keadaan tanah kepada asal.  
 
JAWAPAN YB DATO’ HAJI MOHD. JAFNI BIN MD. SHUKOR 
 

Isu pencemaran sampah haram di Banjaran Kempas telah berlarutan sejak tahun 
2018. Kemuncak kepada isu tersebut adalah pada tahun 2019 di mana kejadian 
kebakaran telah berlaku sepanjang 54 hari. Plot-plot tanah di kawasan tersebut adalah 
bermilik dan berstatus tanah pertanian (dusun). Pihak pemilik tanah yang dikenal pasti 
telah dikenakan kompaun di atas kesalahan membenarkan pembakaran terbuka di 
atas tanah milik mereka.  
 
Sehingga 9 Mac 2023, Pejabat Tanah Daerah Johor Bahru (PTDJB) telah mengambil 
beberapa tindakan penguatkuasaan (Langgar Syarat tanah seksyen 127-130 KTN) 
melibatkan enam belas (16) hakmilik. Daripada jumlah tersebut, dua (2) pemilik tanah 
telah melaksanakan pemulihan terhadap tanah yang terbabit.  
 
 
Namun begitu, masih terdapat tanah bermilik yang belum dilaksanakan pemulihan 
(remedi) walaupun tindakan penguatkuasaan (Notis 7A dan 7B) telah dilaksanakan. 
Jabatan Alam Sekitar Negeri Johor (JASNJ) juga telah mengeluarkan dua (2) 
kompaun kepada pemilik tanah bagi kesalahan berkaitan Seksyen 29A Akta Kualiti 
Alam Sekeliling 1974. Selain itu, sebanyak enam (6) premis telah dikenakan tindakan 
mengikut Seksyen 71(1) Akta 672 – Akta Pengurusan Sisa Pepejal dan Pembersihan 
Awam 2007. Tiga (3) daripada jumlah tersebut telah dikenakan denda dan selebihnya 
masih dalam siasatan SWCorp.   
 
Majlis Bandaraya Johor Bahru (MBJB) telah memberi bantuan kerja pemadaman api 
pada tahun 2019. Kos ini juga telah dibawa ke Pejabat Daerah bagi tindakan tuntutan 
kepada pemilik, namun Pejabat Tanah menyatakan pemilikan tanah di kawasan 
banjaran tersebut adalah bertindih serta pemilik dan pelaku masih tidak dapat dikenal 
pasti sehingga kini. Bagi isu jaminan perkara ini tidak berulang lagi, penduduk dengan 
kerjasama pihak MBJB telah memasang palang di kedua-dua jalan masuk ke 
kawasan banjaran bagi mengelakkan kenderaan berat melalui kawasan tersebut. 

Tindakan penguatkuasaan bagi aktiviti pembuangan sampah haram terus 
dipergiatkan dari semasa ke semasa. Pelbagai usaha juga telah dibuat bagi 
membasmi aktiviti pembuangan sampah haram ini dengan pemasangan barrier tape, 
banner/papan tanda larangan, menutup jalan dengan batu konkrit dan juga mengorek 
lubang bagi proses penutupan jalan juga dibuat di lokasi-lokasi pembuangan sampah 
haram.  
 
Peringatan telah diberikan kepada pemilik tanah agar lebih bertanggungjawab untuk 
menjaga dan memelihara kawasan tanah supaya tidak di ceroboh untuk dijadikan 
lokasi pelupusan haram. Sekiranya terdapat aduan dari mana-mana pihak berkaitan 
aktiviti pelupusan sisa haram, siasatan akan dilaksanakan di lokasi tersebut bagi 
mendapatkan status pemilikan tanah terlebih dahulu dari Pejabat Tanah. Notis 
peringatan bagi penjagaan tanah kepada pemilik tanah akan dikeluarkan.  
 
Operasi bersepadu oleh agensi penguatkuasaan seperti Pejabat Tanah, Pihak 
Berkuasa Tempatan (PBT), SWCorp dan lain–lain dijalankan secara berkala bagi 
mengekang isu ini dari terus berleluasa. 

YB PUAN HAJAH ALWIYAH BINTI TALIB (ENDAU)  
SOALAN 23  (A14)  
 
Bermula tahun 2022 sehingga Mac 2023, berapakah jumlah masjid dan surau dalam 
kawasan DUN Endau yang telah menerima bantuan daripada pihak kerajaan sama 
ada baik pulih bangunan ataupun penerimaan projek bekalan barang?  
 
JAWAPAN YB TUAN MOHD FARED BIN MOHD KHALID 
 

Terima kasih Yang Berhormat Datuk Speaker, Yang Berhormat Endau 
membangkitkan persoalan mengenai jumlah masjid dan surau dalam kawasan DUN 
Endau yang telah menerima bantuan, Untuk makluman Yang Berhormat, dalam 
memastikan syiar dan dakwah Islam terus berkembang subur di Negeri Johor, 
Jabatan Agama Islam Negeri Johor akan memastikan setiap masjid dan surau yang 
berada di bawah pentadbirannya diurus dengan baik. Ia melibatkan urusan yang 
berkaitan dengan kelengkapan fizikal masjid dan surau agar dapat menampung 
kapasiti Jemaah serta menyediakan ruang yang kondusif dan selesa bagi 
menjalankan aktiviti keagamaan atau kemasyarakatan. Justeru kondisi masjid dan 
surau sentiasa dipantau dari semasa ke semasa. Sekiranya masjid dan surau 
mengalami masalah serta kerosakan yang memerlukan sumbangan bagi menampung 
kos baik pulih maka masjid dan surau berkenaan akan dibantu menggunakan dana 
peruntukan yang sedia ada bagi tahun semasa. Berdasarkan rekod pada tahun 2022, 
sebanyak 48 buah masjid dan 52 buah surau telah menerima peruntukan baik pulih 
yang melibatkan kos keseluruhan berjumlah RM 11 juta. 
 
Bajet tahun 2023, Jabatan Agama Islam Negeri Johor memperuntukkan sebanyak RM 
8.1 juta bagi membantu masjid dan surau yang memerlukan bantuan baik pulih dan 
naik taraf. Peruntukan ini sedia digunakan oleh pihak Jabatan Agama Islam Negeri 
Johor bagi menampung kos baik pulih walaupun harga bahan binaan meningkat. 
Inilah komitmen Jabatan Agama Islam Negeri Johor dalam membantu masjid dan 
surau di Negeri Johor. 
 
Untuk makluman ahli dewan yang mulia, berdasarkan rekod tiada permohonan yang 
diajukan daripada DUN Endau berkaitan baik pulih atau naik taraf masjid dan surau 
bagi tahun 2022. Namun pada tahun 2023 sebuah surau dalam DUN Endau telah 
memohon bantuan melalui Pejabat Kadi Daerah Mersing dalam anggaran 
permohonan sebanyak RM 15,000 ribu bagi menaik taraf karpet yang sudah lusuh. 
Permohonan tersebut dalam proses semakan dokumentasi dan penilaian oleh 
Bahagian Pengurusan Masjid Dan Surau Jabatan Agama Islam Negeri Johor. 

Bagi tahun 2023, pihak Jabatan Agama Islam Negeri Johor telah memperuntukan 
bajet sebanyak RM 1.4 juta bagi membiayai projek Fasa 1 iaitu baik pulih dan naik 
taraf masjid dan surau seluruh Negeri Johor dan akan di susuli dengan perlaksanaan 
beberapa lagi Fasa projek yang telah dirancang. Permohonan surau ini akan 
disenaraikan dalam projek Fasa 1 tahun 2023. Nama surau yang mengajukan 
permohonan di bawah DUN Endau ini adalah seperti berikut : Surau At-Taqwa, Bt. 3 
¾, Jalan Endau, Tenglu. 

YB PUAN MARINA BINTI IBRAHIM (SKUDAI) 
SOALAN 24  (A101)  
 
Adakah kerajaan mempunyai data khusus berkenaan kewujudan sekolah-sekolah 
persendirian bagi pelarian UNCHR di Johor?  
 
JAWAPAN YB CIK NORLIZAH BINTI NOH 
 
Jabatan Pendidikan Negeri Johor sedia maklum tentang kewujudan pusat 
pembelajaran untuk pelarian di Johor. Pusat-pusat ini dikategorikan sebagai Pusat 
Bimbingan Alternatif memandangkan skala pengoperasiannya yang kecil 
berbanding dengan sekolah. 
 
Terdapat 3 pusat pembelajaran persendirian yang dikenal pasti oleh jabatan ini 
melibatkan masing-masing sebuah sahaja di daerah Johor Bahru, daerah Kulai dan 
daerah Kluang. Setiap pusat-pusat ini menempatkan di antara 20-50 orang pelarian 
Rohingya. Kesemua pusat ini TIDAK BERDAFTAR dengan Kementerian Pendidikan 
Malaysia (KPM) dan Jabatan Pendidikan Negeri Johor. 
 
Kurikulum yang diajar kepada murid-murid di pusat-pusat ini merupakan 
pengubahsuaian beberapa mata pelajaran asas iaitu Bahasa Melayu, Bahasa 
Inggeris, Matematik, Sains dan Pendidikan Seni. Tenaga pengajarnya adalah terdiri 
daripada pelarian Rohingya dewasa dan juga guru-guru yang dilantik oleh NGO yang 
mengurus dan mengendalikan pusat-pusat ini iaitu Persatuan Kebajikan Cahaya 
Surya Bakti untuk pusat di Kluang dan Soroptimist International Club of Johor 
Bahru untuk pusat di Johor Bahru dan Kulai. 

YB TUAN NG YAK HOWE (BENTAYAN)  
SOALAN 25  (A82)  
 
Apakah justifikasi SAJ bagi kerajaan untuk meluluskan kenaikan tarif air bagi 
pengguna bukan domestik di Johor sebanyak 15 sen per meter padu (m3) mulai 
Januari tahun ini?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 

Perlaksanaan pelarasan tarif air bagi kategori bukan domestik dan khas dilaksanakan 
bermula Januari 2023 lalu adalah sepertimana keputusan Kerajaan Persekutuan 
dibawah Kementerian Alam Sekitar yang memutuskan untuk mewartakan supaya 
dilaksanakan pelarasan tarif bekalan air dilaksanakan di seluruh semenanjung 
Malaysia dan Wilayah Persekutuan (WP) Labuan berdasarkan mekanisme penetapan 
tarif (Tariff Setting Mechanism [TSM]) separa yang berkuat kuasa 1 Ogos 2022 yang 
lalu. 
 
Pewartaan ini digunapakai oleh semua operator air di seluruh negeri di Malaysia dan 
dilaksanakan mengikut kesediaan operator-operator air untuk dilaksanakan serta 
dikuatkuasakan. 
 
Walau bagaimanapun, pihak Ranhill SAJ melaksanakan pelarasan tarif air bagi 
kategori bukan domestik dan khas bermula Januari 2023 dan keputusan yang telah 
diwartakan ini hanya melibatkan penyeragaman struktur tarif dan pelarasan kadar tarif 
untuk kategori Bukan Domestik seperti premis komersial, industri, perdagangan, 
perniagaan, kerajaan, sekolah, institusi pengajian tinggi, hospital, perusahaan, 
pemprosesan air (termasuk kios air), perladangan dan pekebun. 
 
Manakala bagi kategori khas adalah seperti rumah ibadat, institusi kebajikan dan 
perkapalan sekali gus menjelaskan bahawa tiada sebarang perubahan pada kadar 
tarif air kepada pengguna domestik (premis kediaman/meter individu). 
 
Pelarasan ini dilakukan berdasarkan Mekanisme Penetapan Tarif yang dibangunkan 
oleh Suruhanjaya Perkhidmatan Air Negara (SPAN), iaitu mekanisme penetapan tarif 
yang sistematik, adil dan telus bagi memastikan industri perkhidmatan air negara 
mencapai kemapanan jangka masa panjang disamping mengimbangi inisiatif 
penaiktarafan infrastruktur bekalan air serta kenaikan kos operasi yang menelan 
perbelanjaan yang tinggi seperti impak kenaikan sewa pajakan dari tahun 2022 
sehingga akhir 2025 ialah RM127.3 juta atau 32.3%. Secara purata kenaikan 
tahunannya ialah 10.7%. Impak ini adalah elemen utama dalam penentuan kenaikan 
kadar tarif air Negeri Johor. 

Namun begitu, kenaikan tarif yang diluluskan oleh Kerajaan Persekutuan hanya 3.7% 
sahaja berbanding kenaikan kos yang terpaksa ditanggung Ranhill SAJ sebanyak 
10.7% setahun. 
 
Sehubungan itu, jelas disini secara prinsipnya implementasi pelarasan kadar tarif air 
bukan domestik ini dilakukan secara inklusif dan melalui penelitian terperinci agar 
tidak memberi bebanan kepada pengguna bukan domestik yang terlibat serta ianya 
dilaksanakan oleh semua operator air di semenanjung Malaysia. 

YB PUAN MARINA BINTI IBRAHIM (SKUDAI) 
SOALAN 26  (A104)  
 
Berapakah jumlah individu tanpa kewarganegaraan (stateless) mengikut kumpulan 
etnik dan umur di negeri Johor?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 

Berhubung dengan individu tanpa kewarganegaraan (stateless), Jabatan Pendaftaran 
Negara (JPN) memaklumkan bahawa JPN hanya merekodkan status seseorang 
individu sebagai Warganegara atau Bukan Warganegara berdasarkan kepada status 
perkahwinan dan taraf kewarganegaraan ibu bapa individu sewaktu kelahiran berlaku. 
Justeru itu, tiada individu yang direkodkan sebagai stateless di Malaysia. 

YB TUAN NG YAK HOWE (BENTAYAN)  
SOALAN 27  (A78)  
 
Berapakah jumlah pelancong yang melawat Negeri Johor pada tahun 2021 dan 2022 
mengikut pecahan pelancong domestik dan pelancong asing?   
 
JAWAPAN YB TUAN RAVEN KUMAR A/L KRISHNASAMY 
 
Berdasarkan data ’Hotel Survey’ yang dilaksanakan oleh Bahagian Perancangan 
Strategik Tourism Malaysia, jumlah pelancong domestik ke negeri Johor pada tahun 
2021 adalah sebanyak 1,943,093 menurun sebanyak 44% jika dibandingkan dengan                           
jumlah kehadiran pelancong domestik pada tahun 2020 (3,472,179). Jumlah 
kehadiran pelancong asing pula merekodkan kehadiran sebanyak 10,180 menurun 
sebanyak 97.6% berbanding jumlah kehadiran pelancong asing pada tahun 2020 
(418,237).  
 
Pembukaan sempadan negara pada 1 April 2022 telah memberikan impak yang positif 
ke atas jumlah kehadiran pelancong ke dalam negara. Pada tahun 2022, data bagi 
tempoh dari Januari – September merekodkan kehadiran jumlah pelancong 
domestik ke negeri Johor sebanyak 4,162,868 meningkat 421.9% berbanding dengan 
tempoh yang sama pada tahun 2021 (797,682). Manakala, jumlah kehadiran 
pelancong asing bagi tempoh Januari – September adalah sebanyak 1,158,011 
meningkat 26,891.3% berbanding 3,905 jumlah kehadiran pelancong asing dalam 
tempoh yang sama pada tahun 2021.  
 
Data ketibaan pelancong semasa pra-pandemik (2018 – 2019) merekodkan jumlah 
pelancong domestik ke Johor sebanyak 5,002,635 (2018) dan 5,020,019 (2019) 
peningkatan sebanyak 2.75% daripada tahun 2018. Manakala ketibaan pelancong 
asing bagi tahun yang sama adalah 2,615,254 (2018) dan menurun sebanyak .037% 
pada tahun 2019, iaitu sebanyak 2,548,685 pelancong.  

Pecahan ketibaan pelancong ke Negeri Johor bagi kesemua tahun di atas adalah 
seperti berikut: 
 

Tahun Ketibaan Domestik 
Ketibaan 

Antarabangsa 
Ketibaan 

keseluruhan 

2018 5,002,635 2,615,254 7,617,889 

2019 5,020,019 2,548,685 7,568,704 

2020 3,472,179 418,237 3,890,416 

2021 1,943,093 10,180 1,953,273 

2022 (Jan – 
Sept) 

4,162,868 1,158,011 5,320,968 

YB TUAN WONG BOR YANG (SENAI)  
SOALAN 28  (A86)  
 
Mengapakah skim pemberian air percuma kepada isi rumah berpendapatan rendah 
dibatalkan dan apa inisiatif kerajaan negeri Johor untuk meringankan beban hidup 
golongan tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Inisiatif pemberian air percuma 10m3 adalah merupakan inisiatif Kerajaan Negeri 
untuk membantu rakyat dari kumpulan B40 yang telah dilaksanakan sehingga 31 
Disember 2022 yang lalu. Kerajaan Negeri telah memperuntukkan kira-kira RM15 juta 
setahun bagi pelaksanaan inisiatif ini di mana Kerajaan Negeri membayar *RM8.00 
sebulan *(RM10m3 x RM0.80/m3) bagi setiap isi rumah dari kalangan B40 berdasarkan 
tuntutan yang dikemukakan oleh RSAJ kepada Kerajaan Negeri. 
 
Melalui Agenda Maju Johor di bawah Teras Jaminan Keselamatan Sosial, Kerajaan 
Negeri telah merangka pelbagai program bagi terus membela nasib golongan rentan 
di kalangan bangsa Johor dengan peruntukan yang lebih besar berjumlah RM 192 
juta dan golongan sasar yang lebih holistik. Antara yang akan dilaksanakan adalah:  
 

i. Caruman tambahan RM60 setahun ke dalam akaun KWSP suri rumah 
melalui Kasih Suri Aspirasi Keluarga Johor selain RM480 setahun yang 
dikeluarkan oleh Kerajaan Persekutuan. 

ii. Bantuan khusus berkaitan kesihatan dan barangan keperluan khas melalui 
Program Inisiatif Bantu Keluarga dan Masyarakat (I-BERKAT)  

iii. Bantuan baik pulih rumah golongan miskin dan miskin tegar melalui 
Program Bantuan Rumah (PBR)  

iv. Pemberian barangan keperluan harian dan bantuan pendidikan kepada 
golongan asnaf   

 
Dalam masa yang sama, inisiatif “Corporate Social Responsibility” (CSR) oleh RSAJ 
iaitu pemberian 25m3 air secara percuma kepada 3,500 pengguna yang terdiri 
daripada golongan Miskin, Miskin Tegar dan Orang Asli akan diteruskan oleh pihak 
RSAJ. Pihak RSAJ telah memperuntukkan sebanyak RM 1 juta setahun bagi tujuan 
pelaksanaan inisiatif ini. 

YB PUAN FAUZIAH BINTI MISRI (PENAWAR)  
SOALAN 29  (A143)  
 
Adakah kerajaan mempunyai cadangan untuk menambah baik bantuan khas kepada 
pesakit-pesakit kronik di negeri Johor ini terutama bantuan kepada pesakit-pesakit 
yang memerlukan rawatan dialisis memandangkan mereka terpaksa menampung kos 
yang besar untuk rawatan penyakit ini?  
 
JAWAPAN YB TUAN MOHD FARED BIN MOHD KHALID 
 
Terima kasih Yang Berhormat Datuk Speaker, Yang Berhormat Tenang 
mencadangkan agar pesakit-pesakit kronik terutamanya pesakit dialisis ditambah baik 
dari segi kos rawatannya. 
 
 Untuk makluman Yang Berhormat, Pendekatan agihan zakat bagi membantu 
keperluan asas kehidupan (daruriat) adalah untuk memelihara lima perkara berikut 
(Maqasid Syariah) iaitu : 
 
i) Memelihara agama Islam; 
ii) Memelihara nyawa; 
iii) Memelihara akal; 
iv) Memelihara harta; dan 
v) Memelihara keturunan dan maruah. 
 
Majlis Agama Islam Negeri Johor ada menyediakan Skim Bantuan Perubatan iaitu 
bertujuan untuk membantu pesakit-pesakit yang tidak berkemampuan menanggung 
kos rawatan penyakit yang dialami atau bagi rawatan hemodialisis secara bulanan. 
Melalui program bantuan ini, mereka yang tidak berkemampuan akan dapat menjalani 
rawatan dengan selesa serta meringankan beban yang ditanggung pesakit dan 
keluarga mereka. 
 
Bagi Skim Bantuan Perubatan Hemodialisis ini Mainj  telah memperuntukkan RM 65j 
bagi Tahun 2023. Manakala Bagi Tahun 2022, Mainj telah membelanjakan sebanyak 
RM 58,880,394.57 bagi Rawatan Dialisis Bulanan manfaat kepada 3,620 orang 
penerima. Dan juga Rawatan Tapak Fistula berjumlah RM 3,395,500.00 anfaat 
kepada 369 orang pesakit. Berikut adalah jumlah pemberian Bantuan Bulanan Dialisis 
Mainj : 

BIL KELAYAKAN KADAR BANTUAN 

1 Pesakit tidak berpendapatan 
atau pendapatan isi rumah di 
bawah kadar Had Kifayah  

a) 13 kali sebulan x RM180.00 
(maksima) untuk hemodialisis 

b) 8 kali sebulan x RM80.00 
untuk suntikan           

= RM2,980.00 

2 Pesakit berpendapatan iaitu isi 
rumah melebihi kadar Had 
Kifayah sehingga RM7,000.00 
(pemohon dan pasangan) 

a) 13 kali sebulan x RM150.00 
(maksima) untuk hemodialisis 

b) 8 kali sebulan x RM40.00 
untuk suntikan  

= RM2,270.00 

3 Baki kos yang tidak dibantu 
oleh agensi-agensi pemberi 
bantuan.  

a) 13 kali sebulan x RM30.00 
(maksima) untuk hemodialisis 

b) 5 kali sebulan x RM50.00 
untuk suntikan  

= RM640.00 

 
Selain Skim Bantuan Rawatan Dialisis Mainj juga menyediakan Bantuan Perubatan 
Pelbagai iaitu Bantuan Bulanan bagi pembelian ubatan, peralatan dan kos tambang 
ke pusat rawatan. Pada Tahun 2022, seramai 3,360 orang penerima Bantuan Bulanan 
dengan jumlah perbelanjaan RM 13,139,71546 dan seramai 230 orang penerima 
dengan jumlah agihan sebanyak RM 3,509,821.00 bagi Bantuan Perubatan One off. 
 
Pada tahun 2023, melalui Bantuan Khas Zakat Mainj juga telah menyalurkan RM 
200,000 kepada Pesakit Kanser Negeri Johor kepada Institut Kanser Negara dan 
Hospital Sultan Ismail, Johor Bahru bagi membantu pesakit Kanser membiayai kos 
rawatan, ubatan dan peralatan  
 
Selain itu, mainj juga telah  menyumbangkan dana kepada Institut Jantung Negara  
bermula Tahun Bermula 6 Feb 2017 dengan dana permulaan berjumlah RM2 juta. 
Seramai 477 orang pesakit jantung negeri Johor telah dibantu menggunakan dana ini 
dari tahun 2017 hingga 2020. Pada Tahun 2021 Mainj telah menyalurkan lagi dana ini 
bagi peruntukan sehingga 2024 dengan Jumlah RM 2j. Seramai 280 orang pesakit 
telah dibantu bagi tahun 2021 hingga disember 2022. Dengan jumlah RM 576,285.92. 

YB TUAN CHEN KAH ENG (STULANG)  
SOALAN 30  (A42)  
 
Dalam menjamin kelestarian alam sekitar dan penggunaan tenaga lestari, apakah 
inisiatif kerajaan Johor dalam fasilitasi bagi menggalakkan, mempercepatkan serta 
meringkaskan proses pemasangan/penjanaan tenaga boleh diperbaharui?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Berkaitan dasar dan inisiatif Kerajaan Negeri Johor dalam menggalakkan, 
mempercepatkan serta meringkaskan proses pemasangan/penjanaaan tenaga boleh 
diperbaharui, perkara ini tidak termasuk dalam bidangkuasa Suruhanjaya Tenaga 
(ST). 
 
Walau bagaimanapun, selaras dengan fungsi ST sebagai badan kawalselia sektor 
tenaga, ST boleh memberikan khidmat nasihat dan pandangan berkaitan perkara ini 
jika diperlukan oleh Kerajaan Negeri. 
 
Nasihat dan pandangan ini merangkumi inisiatif-inisiatif proaktif melalui dasar-dasar 
kerajaan di peringkat Persekutuan, terhadap tenaga boleh diperbaharui seperti 
program Feed-in-Tariff (FiT), Net Energy Metering (NEM) Rakyat, NEM Gomen untuk 
bangunan kerajaan, NOVA untuk komersial dan industri dan juga program Large 
Scale Solar (LSS 1 hingga 4) yang turut meliputi program MEnTARI (Malaysian 
Electricity Industry to Attract RE Investment).  
 
Selain itu, termasuk juga amalan kecekapan tenaga yang turut diberikan keutamaan 
oleh pihak Kerajaan Persekutuan melalui program kecekapan tenaga seperti 
Minimum Energy Performance Standards (MEPS), Building Energy Index (BEI), 
Energy Performance Contracting (EPC) dan sebagainya. 
 
Inisiatif-inisiatif ini penting untuk mempersiapkan industri elektrik negara melalui fasa 
peralihan (energy transition) di mana tenaga boleh diperbaharui dan rendah karbon 
menjadi keutamaan pada masa hadapan.  

YB TUAN TAN ENG MENG (PEKAN NANAS)  
SOALAN 31  (A155)  
 
Senaraikan lokasi tanah yang terbiar atau tidak diusahakan berserta jumlah keluasan 
di negeri Johor serta adakah kerajaan bercadang untuk menyewakan atau 
memajakkan tanah tersebut kepada pelabur dan petani bagi meningkatkan 
pendapatan pengusaha dan negeri.  
 
YB PUAN GAN PECK CHENG (PENGGARAM)  
SOALAN 32  (A197)  
 
Apakah tindakan yang telah diambil oleh kerajaan di dalam usaha menyelesaikan 
masalah tanah terbiar tidak diselenggara dan berapa banyak notis yang telah 
dikeluarkan kepada pemilik tanah terbiar ini?  
 
YB TUAN CHIONG SEN SERN (BUKIT BATU)  
SOALAN 33  (A208)  
 
Berapakah tanah terbiar atau tanah yang belum dirancang dimiliki oleh kerajaan 
negeri Johor dan apa inisiatif kerajaan negeri untuk menyelesaikan isu ini? 
 
YB PUAN GAN PECK CHENG (PENGGARAM)  
SOALAN 34  (A213)  
 
Apakah pendirian kerajaan negeri berkaitan cadangan menjadikan tanah terbiar di 
negeri-negeri untuk disewa atau dipajak bagi mewujudkan projek pertanian moden 
dan berapa banyakkah tanah terbiar milik kerajaan negeri yang berada di zon 
pertanian?  
 
JAWAPAN YAB MENTERI BESAR 
(Jawapan bersekali untuk soalan A155, A197, A208 & A213) 
 
Untuk makluman YB Pekan Nanas, YB Penggaram, dan YB Bukit Batu, 
pendefinisian bagi maksud tanah terbiar dapat ditakrifkan sebagai tanah darat atau 
tanah sawah yang berkeluasan minima 0.4 hektar ke atas sama ada bersambungan 
atau bertaburan yang merupakan tanah milik yang tidak diusahakan selama tiga tahun 
berturut-turut. 
 
Dalam pada itu, Pentadbiran Tanah Johor sentiasa komited dan responsif terhadap 
pelbagai cadangan bagi mengatasi isu tanah-tanah terbiar yang sepatutnya boleh 

memberi manfaat yang banyak kepada masyarakat sekiranya tanah-tanah tersebut 
diusahakan sebaiknya. 
 
Adalah tidak dapat dinafikan bahawa melalui peruntukan undang-undnag yang 
terdapat di dalam Kanun Tanah Negara (KTN) 1965. Pemilik tanah bukan sahaja perlu 
mematuhi syarat-syarat nyata tanah yang terzahir dalam dokumen hakmilik (geran), 
bahkan juga perlu mematuhi syarat-syarat tersirat atau ‘implied conditions’ 
sebagaimana peruntukan Seksyen 115, 116 dan 117 Kanun Tanah Negara 1965. 
 
Walaubagaimanapun, Kerajaan Negeri melihat isu tanah terbiar ini secara 
menyeluruh dengan mengambilkira faktor-faktor utama berlakunya tanah terbiar 
tersebut. Antara faktor yang dikenalpasti adalah sebagaimana ketetapan berikut:- 
 

a) Kedudukan tanah yang jauh daripada tempat kediaman. 
b) Tanah yang dimiliki oleh ramai pemilik dalam satu geran 
c) Faktor lokaliti dan rupa bentuk muka bumi tanah. 
d) Kemampuan pemilik tanah menyediakan modal bagi mengusahakan tanah dan 

pelbagai faktor lain. 
 
Selain itu juga, suka saya jelaskan data mengenai tanah terbiar ini tidak bersifat 
statik, tetapi dinamik dan sentiasa berubah-ubah mengikut kadar pertambahan 
kawasan tanah terbiar baru yang memenuhi definisi tanah terbiar, serta pengurangan 
kawasan tanah terbiar dengan perlaksanaan projek pembangunan.  
 
Namun begitu, ianya tidak bermaksud tiada permohonan atau tiada perancangan 
kerajaan bagi lokasi tanah-tanah tersebut. Pihak Kerajaan Negeri Johor telah ada 
beberapa perancangan dan terdapat permohonan untuk tanah-tanah kerajaan yang 
masih belum diluluskan permohonan itu. Namun begitu     kerajaan masih meneliti 
cadangan-cadangan dan permohonan untuk memajukan tanah terbabit. Ini bagi 
memastikan bahawa permohonan dan cadangan memberi manfaat dan  pulangan 
yang terbaik untuk rakyat Negeri Johor. 
 
Untuk makluman YB juga, tanah-tanah terbiar yang melibatkan tanah kerajaan atau 
tanah  rizab boleh dipohon samada secara Lesen Pendudukan Sementara (LPS) di 
bawah Seksyen 65 Kanun Tanah Negara (KTN) bagi tanah kerajaan, manakala bagi 
tanah-tanah  rizab boleh disewa atau dipajak dengan mendapat persetujuan dari 
jabatan yang menyelenggara seperti Jabatan Pertanian Negeri Johor melalui Seksyen 
63 KTN. 
 
Melalui Pentadbiran Tanah Johor, kaedah penyewaan tanah pertanian untuk 
diusahakan adalah dengan diberikan kelulusan Lesen Pendudukan Sementara (LPS). 

Lesen Pendudukan Sementara (LPS) ialah satu bentuk pelupusan tanah oleh Pihak 
Berkuasa Negeri iaitu satu cara di mana Pihak Berkuasa Negeri (PBN) membenarkan 
tanah tertentu diduduki atau digunakan seperti yang diperuntukkan dalam Seksyen 
42(1) (c) dan Seksyen 66 Kanun Tanah Negara (KTN). 
 
Permohonan LPS ini boleh dikemukakan kepada Pejabat Tanah Daerah bagi diproses 
dan seterusnya diangkat untuk pertimbangan Pihak Berkuasa Negeri. 

YB TUAN CHIONG SEN SERN (BUKIT BATU)  
SOALAN 35  (A209)  
 
Apakah solusi muktamad bagi isu geran tanah kongsi yang sering berlaku di Bukit 
Batu kerana ramai menjadi mangsa penipuan dengan kes tanah mereka yang tidak 
dapat diselesaikan tanpa garis masa yang ditetapkan.  
 
JAWAPAN YAB MENTERI BESAR 
 

Untuk makluman YB dan semua Ahli Dewan Undangan Negeri, istilah geran kongsi 
ini boleh diinterpretasikan sebagai “Pemilikan Bersama” di mana merujuk kepada hak 
pemilikan secara kongsi dengan pemilik yang lain ke atas harta yang sama.  
 
Seksyen 342  Kanun Tanah Negara mengistilahkannya sebagai “Kepunyaan 
Bersama” iaitu pegangan tanah oleh dua orang atau lebih dalam bahagian-bahagian 
tak pecah. Bagi maksud itu juga, Multiple ownership ialah pemilikan bersama ke atas 
sesebuah harta di mana pemilik mempunyai  hak yang sama ke atas harta tersebut 
berdasarkan nilai atau syer tertentu yang mereka miliki sama ada melalui proses 
pindah milik ataupun pusaka dalam keadaan-keadaan tertentu.  
 
Seterusnya merujuk kepada Seksyen 140-145 KTN yang menggariskan proses untuk 
permohonan pecah bahagi tanah bagi menamatkan pemilikan tanah bersama atau  
tanah bersyarikat atau sebagaimana yang dinyatakan di atas. 
 
Permohonan Pecah Bahagian Seksyen 140 Kanun Tanah Negara (Borang 9B) atau 
Serah Balik Kurnia Semula Seksyen 197 & 76 Kanun Tanah Negara boleh dibuat ke 
Pejabat Tanah melalui pelan yang disediakan oleh juruukur bertauliah.  
 
Sekiranya terdapat pemilik Bersama yang tidak bersetuju ke atas permohonan yang 
ingin dibuat, satu perintah mahkamah perlu diperolehi dahulu bersama-sama 
permohonan yang akan dibuat. 

YB TUAN SAHRIHAN BIN JANI (GAMBIR)  
SOALAN 36  (A69)  
 
Adakah ada sebarang data rekod kemalangan yang melibatkan penggerai?  
 
JAWAPAN YAB MENTERI BESAR 
 
 
Untuk makluman YB Gambir, tiada sebarang aduan yang dilapor atau direkodkan 
melibatkan penggerai sepanjang tahun 2022. 

YB TUAN CHEN KAH ENG (STULANG)  
SOALAN 37  (A40)  
 
Memandangkan terlaksananya Undi18 dan pertambahan bilangan penduduk di Johor, 
adakah kerajaan Johor akan mengesyorkan agar menambah bilangan kerusi Dewan 
Undangan Negeri Johor?  
 
JAWAPAN YAB MENTERI BESAR 
 
Untuk makluman Ahli Yang Berhormat Stulang, Urusan Kajian Semula 
Persempadanan bahagian-bahagian pilihan raya Persekutuan dan Negeri adalah 
berlandaskan kepada prinsip-prinsip dan tatacara persempadanan yang ditetapkan di 
bawah Jadual Ketiga Belas, Perlembagaan Persekutuan serta menurut bidang kuasa 
Suruhanjaya Pilihan Raya (SPR) yang diperuntukkan di bawah Perkara 113, 
Perlembagaan Persekutuan.  
 
Urusan Kajian Semula Persempadanan terhadap bahagian-bahagian pilihan raya 
sedia ada, hanya boleh dilaksanakan selepas tamat lat tempoh 8 tahun kecuali 
sekiranya terdapat pindaan undang-undang ke atas komposisi bilangan keanggotaan 
Ahli Dewan Rakyat atau Dewan Undangan Negeri di bawah Perkara 113, 
Perlembagaan Persekutuan atau Bahagian II Fasal 15, Undang-Undang Tubuh 
Negeri Johor 1895.  
 
Urusan Kajian Semula Persempadanan bagi Negeri-Negeri Tanah Melayu termasuk 
Negeri Johor telah dilaksanakan pada tahun 2018.  
 


